
MeLoma 'idi leta Paulo 'ileleya

Paulo meLoma 'idi leta 'ileleya ta 'abehega
tapwalolo 'ana wahuwahu sisanapu, beno tauda
tomota mabwaiyada mumugada galana, 'oinega
'ilobwaineya ma loina galana Yehoba 'oinega
taloba, ta hesi Yesu 'ina 'amasa 'oinega 'i'abihe
bwebwe'anegita ta sowasowahina taluhu 'ina
'ebeloina bwebwe'ana 'oina, taudi meYudiya
ma wete tauda ganamuli. Geya 'ana watahamo.
Ceda 'aigeda tuwa, beno hemisa Yesu 'oina.

Gidemusa mwalona hene Ebalahamo Yehoba
'ithemisaeya, 'oinega Yehoba Ebalahamoina

'i'ahwa bwebwe'aneya. Loina miyamiyana
Mosese 'oinega ma ‘'abehega 'ida puiyao
tasanapudi, ta 'eguma Yesu tahemisae, Yehoba
'ina Yaluyaluwa Tabuna ta'ewa, ma 'i'abihe
bwebwe'anegita.

Laba 9 'oinega ma laba 11 'oina, Yehoba 'ina
loina meYudiya weyahidi, to'aha 'abwa siloba,
eema leta 'ana 'ebelolagu 'oina, tauda Yesu 'ana
tohemisao mumugada bale'uwa wete weyahina.

Loyauwedo
1 Taugu Paulo, Yesu Keliso weyahina
yahetopaihowa. Yehoba 'ihesinuwegauwa

labehega tetelina bwebwe'ana weyahina
yahetohepwaila. 2 Tetela bwebwe'ana Yehoba
mwalo 'igwae hemisaeya 'ina palopitao 'oidiya,
ma sileleya Yehoba 'ina Buki 'oina. 3 Tetelaina

beno Yehoba natuna Yesu Keliso he'ote'otetelina.
Tauna 'iheloheya masiha Debida 'ina susu

'alonega, 4 ma muliyetega Yehoba yaluyaluwana
'ina waiwaiyega 'amasega 'i'abi hetoholo hileya
'ida Badaina, ta 'i'abi hemasaleheya 'abehega
Yesuina Yehoba natuna.

5 Yesu Kelisoina tauna 'ihelauwegauwa
ma 'thesinuwegauwa ‘'abehega yahepwaila
weyahina 'asa ganamuli mabwaiyadi 'oidiya,
eema 'abehega sitagwala 'oina ma saninega
sihemisa. 6 Ma 'omi meLoma Yehoba 'ihelau
pwaigomiya ta ‘'ihesinuwegomiya ‘'abehega
weteyage Yesu Keliso 'ina bodaina 'oina
wamiyamiya. 7 Tamadai Yehoba ma 'ida
Bada Yesu Keliso 'idi helauwega tuwa wamiya
daumwala.

Paulo nuwanuwana meLoma 'ibo'enedi

8 Nugeta, yaloyauwedo Yehoba 'oina Yesu Ke-
liso saninega, weyahina baibaiwami 'omi 'imi
hemisa tetelina 'i'edadana 'asa mabwaiyana
loidiya.

9 Yehoba 'isanapugauwa, tuta mabwaiyana
yanuwanuwa tuhugomi 'igu 'ahwanoi 'oidiya.
Yehobaina 'ina paihowa 'oina yaguibiga
hedada, Natuna tetelina 'ana hepwaila
weyahina. 10 Cigu 'ahwanoi Yehoba 'oina tuta
mabwaiyana 'eguma togidega 'ida malamalai,
ma yatauyawa yahabo'enegomi, 'eguma bewa
gide 'ina nuwatuhu. 11 Weyahina nuwanuwagu
ya'itegomi ma ya'abihetegomi eema Yaluyaluwa
Tabuna 'ina 'ebwaya 'oinega wahewaiwai.
12 Bewa 'oinega 'omi ma taugu tahe'abi
labihetena, ‘'aneyage 'omi 'imi hemisega

wa'abihetegau, ma taugu wete 'igu hemisega
ya'abihetegomi.

13 Tasigwao, wanuwatuhuyahi tuta baibaiwadi
loidiya yanuwanuwatuhu madouna togidega ma
yahabo'enegomi, ma geya 'ida malamalaiya
loiguwa, weyahina nuwanuwagu ma 'igu
habo'ena 'e'enina 'ida hapwesa. Gide 'ane
'igu habo'enaedi taudi hali tupwa ganamuli
loidiya bewa sauga ‘'e'enidi silagulagu.
14 Weyahina 'ilobwainegauwa gide ma boda
mabwaiyadi 'oidiya yapaihowa, taudi ‘'asa
baibaiwadi 'adi tomiyao, taudi wete pwatula
ladi tomiya, ma tonuwa sonosonogao ma
tohemwagemwageyao. 15 Eeta 'igu nuwatuhu
madouna ma meLoma 'omi wete 'oimiya tetela
bwebwe'ana yaloguguyae.

16 Tetelaina 'ana loguguya weyahina geya yada
debamwadina, weyahina Yehoba 'ina waiwai
loina 'imiyamiya, eeta 'eguma taiyawedi si-
hemisa 'i'abihetedi, beno tauma meYudiya 'oima
ma muliyetega 'omi tomiya ganamuli 'oimiya.
17Ta moisa tuwa tetela bewa 'ihe'itegita 'abehega
'ida hemisamo tuwa 'oinega Yehoba 'i'ahwa
bwebwe'anegita. Weyahina Yehoba 'ina buki
'ithepwalila, 'igwaeya,

“Todumwalu 'idi hemisega yawasidi siloba.”

Tomota mumugadi galana

18 Yehoba wetenuge 'ina gamwasowala
'ithe'itaeyama galewega taudi mumugadi
galadi mabwaiyadi ‘'oidiya, weyahina 'idi
mumuga galana 'oinega mumuga dumwaluna
sihegagaleya. 19 Ma Yehoba 'ana nuwatuhu

'i'abi hemasaleheya 'oidiya ta sisanapu pwaiya.
20 Yehoba geya tada 'iteya, mwalo hene bale'u
'ipaihoweya ma 'ana siga nige 'ina waiwai
miyamiya hatayana tasanasanapu, beno
ginaulaedi 'ipaihowediya 'oidiyega, 'abehega
tauna Yehoba. Coinega tutaina mebale'u
'ithe'ewadi geya wete 'idi 'ebe gwaehilamo.

21 Ma sisanapuya tauna tuwa Yehoba, ma
geya sida he'asisineya bo sida loyauwedowa
loina, ma nuwatuhu besobeso 'oina sihewaiwai,
'loinega 'eda'eda guguyou 'atedi 'ilohemaheya.
22 Cabehega siboi si'ahwa'ahwa sonosonogaedi,
ta sibuwa. 23 Weyahina Yehoba miyamiya
hatayana si'ita guipaileya, ma tauna miyalaena
beno 'idi 'ebe hemisao ginaula hagadi silagudiya,
leleleidi sitagidiya 'adi 'ita gide tomota bo
bwasumo_ bo hebahebai bo hebai 'awa'awalidi.
Ginaulaedi sihemisaediya eeta sitapwatapwalolo
loidiya.

24 Coinega Yehoba 'oidiya 'itagwala ma
'idi nuwatuhu dahwadahwanidi 'atediya
simiyamiya sipaihowadi, eema nage 'oinega
mahetediyao wahidiyega si'etala biyabiyaunedi
'leda'eda galana 'oidiyega. 25 Weyahina Yehoba
'ana he'ita moisa siguipaileya, ma 'e'abo'abo
'oinega sihemiyalaeneya, ta Yehoba ginaulaedi
'ipaihowediya 'oidiya si'etala he'asisi, ma
hesi topaihowaina silogwahateya, tauna 'ana
hepwatu miyamiya hatayana. Emeni.

26 Bewa 'oinega Yehoba 'itagwalediya ma 'idi
nuwatuhu dahwanedi sipaihowadi. Cidi wahi-
wahineyao sipaihowa galagala, geya pui 'ana

moisega, beno ma'idi 'ehewahiwahineyao silog-
wali hilediya. 27 Loheloheyaedi wete geya wahi-
wahine mahetediyao sida puiya, ma loheloheya
daisidimo nuwanuwadi madouna, 'oinega ma-
hetediyao pui 'ebe debamwadina sipaihoweya.
Coinega 'eda galanaina 'ana maisa galana si-
boimo wahidiya silobaloba.

28 Bewa 'oinega Yehoba 'ana nuwatuhu geya
nuwadi, eeta Yehoba 'itagwalediya ma nuwatuhu
galadi 'ilohemahadi, ma ginaulaedi geya 'adi
lobwaina tuwa sipaihowadi.

29 Ta gala mabwaiyana 'ilohemahediya, gide
tobwatobwa 'ana henuhenuwa, ma mumuga
galagala ma he'ipi'ipi ma lohe'amasa ma
he'alagwaegwae ma 'e'abo'abo ma sosomane
ma hetalapili, 30 ma taudi 'iyadiyao sigwaegwae
galagalaedi, ma taudi Yehoba silolo'alehe,
ma todebapa'ala ma tonuwa hanehane ma
togagasa ma taudi mumuga galana 'ana to'abi
hemadouwao, ta weteyage taudi sinadiyao ta
tamadiyao geya sida he'asisiyanediya. 31 Ta
moisa geya 'i'iluna mumugadi 'ida bwebwe'ana,
loinega geya wete 'adi hemisamo, ta geya 'eta
wete helau nuwana 'atemuyamuya 'oidiya.

32 Ma hesi tomotaedi Yehoba 'ina loina
sisanasanapu, 'abehega 'eguma taiyawedi

bewa gide simumuga 'esa, 'amasamo tuwa
'ilobwainediya. @~ Ma tuwa mumuga galaedi
sipaipaihowedi, ta 'eguma ‘'iyadiyao wete
sihe'au'aunedi beno si'ahwa bwebwe'anedi.

2

Yehoba 'ina bwa'omatana

1 Tasigwao, sahena 'iyamiyao mumugadi
weyahina wahehetalapili, weyahina 'eguma
'iyamiyao wahehetala piliyedi ma 'omi wete
mumuga 'aigedaina wapaipaihowa, beno waboi
tuwa wahehetala piliyegomi. 2 Ma tasanapuya
labehega Yehoba tauna 'ana lobwaina ma
topaihowa galagalaedi 'iloinaedi. 3 Ma 'iyagwao,
'omi hali tomota wahehetala piliyedi, 'imi
nuwatuhu 'abehega nata geya Yehoba 'ina
bwa'omatana walobaloba, ma hesiyage nata
wete 'illoinaegomi, weyahina mumugaedi 'omi
gide wete wapaipaihowadi.

4 Ma geya sowana Yehoba 'ina helau wasi-
nasinali, weyahina 'i'atemuya muyaegomiya
ta 'i'alama'i'itana ma ‘'abehega 'imi pui
loidiyega 'i'abi lohihilegomi. 5> Ma tuwa debami
sipa'ala hedada, 'oinega 'eguma tutaina Yehoba
lina loina dumwaluna 'i'abi hemasalaha,
'igamwasowalegomi  tuwa, 6 weyahina
mabwaiyada 'aigeda 'aigeda 'themaisegita to'aha
gidemusa 'ida paihowa.

7 Ma 'eguma tuta mabwaiyana tapaihowa
bwebwe'ana ma'ida he'alama'i'ita, ma gide
tuwa tapaipaihowa 'esa, ma 'abehega 'ahwa
bwebwe'ana ma nata yawasi miyamiya hatayana
ta'ewa Yehoba 'oinega, beno moisa tuwa 'abwa
yawasida miyamiya hatayana 'i'ebwaegita, 8 ma
tupwadi tomota sihe'ahwa pa'ipa'i'i hedada, ta
mumuga bwebwe'ana silogwahateya, ta mu-
muga galana sipaipaihowadi, ee 'oinega Yehoba
labwa 'igamwasowaledi ma 'iloinaedi.

9 Coinega taiyewedi sipaipaihowa galagala,
loina mwauna ta muya madouna silobadi,

meYudiya nata 'ihenugetedi ee 'abwa 'asa
ganamuli. 10 Ma taiyawedi mumugadi ta 'idi
paihowao bwebwe'adi, Yehoba nata hepwatu
ma he'asisi ma miya daumwala 'i'ebwaedi,
nugeta meYudiya 'oidiya 'i'ebwaya, ee 'abwa
lasa ganamuli 'oidiya.

11 Yehoba nata mabwaiyada 'iloinaegita ma-
hemahetena. 12 Ma taiyawedi Mosese 'ina
loina geya sisanapu ma sipaipaihowa galagala,
'iloinaedi 'idi puiyedi weyahidi. Wete gide
taudi meYudiyaedi Mosese 'ina loinaina sisana-
puya, 'eguma sipuiya, 'abwa loinaina 'oinega
'lloinaedi.

13 Geya 'abehega loinaina 'ana hesagohamo
loinega Yehoba 'i'ahwa dumwaluwegita, ma
hesiyage 'ina loina 'ana paihowa 'oinega. 14 Ma
taudi ganamuli Mosese 'ina loina geya 'oidiya,
ma tuwa siboi 'idi nuwatuhuwega sipaipai-
howa to'aha bwebwe'ana, beno tuwa siboimo
'idi loina. 15 Coinega 'idi paihowega tasanapu
labehega 'atediya loina bwebwe'ana 'imiyamiya.
Ma 'oinega siboidimo mumugadi sisanapuya, 'eta
tuta galana, nuwana 'eta tuta bwebwe'ana.

16 Gide tuwa tetelaina bwebwe'ana
yaloguguyaeya 'oimiya, 'abehega bwa'omatana
'ana tuta 'oina Yehobaina Yesu Keliso
nata 'ihe'abeiye ma tauna 'ida nuwatuhu
dahwadahwaidi weyahidi 'iloinaegita.

MeYudiya weyahidi

17 Ma 'omi togidega? = Waboi wa'abi'abi
lagasihilegomi ma wagwaeya, “Tauma meYudiya,
Yehoba 'ina loina ‘'i'ebwaemaiya Mosese
'loinega.” 18 Coinega Yehoba 'ina nuwatuhu

wasanapu pwaiya, weyahina loinaina 'i'abihe
sanapuwegomiya mumuga bwebwe'ana hedada
weyahina.

19 Ma waboi wa'ahwa tosanapuwegomiya
'abehega tomata gibugibu 'adi tohanugetao, ma
taudi tomiya guguyou wa'atuhe 'asilalediya,
20 ma toheyauyaule ta gwagwama 'oidiya
wahetohe'ita, 'abehega 'omi Mosese 'ina loina
loinega sanapu moisa wa'eweya.

21 Taiya 'owa hali tomota 'oidiya 'uhehe'ita,
ma togidega 'owa? Ceguma 'oidiya 'ugwae, “Sa-
hena yagaha”, ma 'owa toyagaha 'aigeda. 22 Bo
nuwana 'uhegwaedi, “Sahena lowahine dadana,”
ma 'owa 'abwa tolowahineina 'aigeda. Ta
'owa 'ugwaeya, “Taugu 'ebehemisa 'abo'abowedi
yaguipailediya”, ma hesiyage 'ebehemisaedi 'idi
hadega 'uyagayagaha.

23 Comi moisa wagagasa hedadeya ta wag-
waeya, “Mosese 'ina loina 'oima”, ma hesi
loinaina geya wada muliyeya, 'oinega tupwadi
tomota Yehoba si'ahwa 'abo'aboweya. 24 Gide
Yehoba 'ina Bukiina 'igwaeya,

“Comi meYudiya mumugamiyega tomiya gana-
muli Yehoba si'ahwa galegaleya.”

25 Ta moisa tuwa 'omi meYudiya Ebalahamo
'ina ‘'ila'ilala 'wapi'upwa* wahimiya, ma
leguma Mosese 'ina loinaedi wamulimuliyedi,
'ila'ilalaina ginaula 'ausalana 'oimiya, ta 'eguma
loinaedi geya wada muliya bwaibwainidiya,
'ila'ilalaina  'wapimiya beno 'iheginaula
besobeso. 26 Ma taudi tomiya ganamuli
Ebalahamo 'ina 'ila'ilalaina geya wahidiya, ma

'eguma loinaedi sihe'asisiyedi, taudi 'adi 'ita gide
'abwa 'ila'ilalaina 'oidiya.

27 Coinega 'omi meYudiya 'abwa tomiya
ganamuli sibwa'omategomi, weyahina Mosese

'iIna loinaina ta Ebalahamo 'ina 'ila'ilalaina
'wapimiya simiyamiya, ma geya loinaedi wada

muliyediya, ma hesi taudi geya meYudiya
bwagana Ebalahamo 'ina 'ila'ilala 'wapidiya
geya 'ida miya, ma tuwa hesi loinaedi
simulimuliyedi.

28-29 Ma gwama Yudiya moisa 'ana ‘ila'ilala
geya 'abehega ginaula hapwehapwesana
wahidiya, ma hesi ginaula dahwadahwanina
'atediya Yehoba Yaluyaluwana 'oinega ma geya
tomota 'oidiyega, ta wete 'adi 'ahwabwebwe'ana
geya wete tomota 'oidiyega, ma hesi Yehoba
loinega.

1 Ceguma gide, to'aha hede 'ana bwebwe'ana
tauda sigwaegwaenegita sigwaeya meYudiya?
Ma wetenuge to'aha Ebalahamo 'ina 'ila'ilalaina
'ana bwebwe'ana wahida si'upwa'upwa?

2 Ta ginaula bwebwe'adi baibaiwadi 'oida
simiyamiya. Ma ginaula nugenugetaina beno
Yehoba 'ina gwae 'oida 'ilaguyama.

3 Ma togidega, 'eguma tupwadi Yehoba
siguipaileya, wanuwatuhuya 'abehega Yehoba
wete nata 'iguipailegita, bo geya? 4 Nata
geya!l Weyahina bwagana tauda mabwaiyada
to'e'abo'abo, ma Yehoba tuwa ‘'iboimo
dumwadumwaluna. Yehoba tauna weyahina
'ina Buki gide 'ithepwaila 'esa, 'igwaeya

Cabehega 'ina gwaeyega si'ahwamoisae, ma 'ina
yatala 'oina 'thewaiwai.

5> Ma 'eguma 'ida mumuga galana 'oinega
Yehoba mumugana bwebwe'ana 'imasaleha
bwaibwaina, to'aha nata tagwaene? Bo nata
tagwae, “Yehoba yo, 'ima mumuga galana
weyahina sahena 'uloiloinaemai.” Moisa bewa
yahegwaegwae besobeso tuwa gide tupwadi
tomota sigwaegwae 'esa.

6 Ma wanuwatuhuyahi ‘'abehega Yehoba
tauna toloina dumwadumwaluna, ‘'oinega
bwa'omatana 'ana tuta 'oina nata 'ina loina
dumwadumwalunega mabwaiyada 'iloinaegita.

7-8 Coinega tupwadi to'e'abo'abo sigwaeg-
waenegau, sigwaeya, “Cino loguguya 'oina
lugwaeya 'abehega 'igu 'abo 'oinega Yehoba
mumugana dumwadumwaluna 'i'abihelatuya
tomota 'oidiya ta Yehoba sihepwatuweya, ta nata
Yehoba geya sowana 'i'ahwa'ahwa galagalaegau.
Coinega 'llobwainemaiya tauma wete 'apaihowa
galagala, ma 'ane ginaula bwebwe'adi silatu.”
Taudi tomotaedi gwaenigu sigwaegwaene
'ilobwainediya Yehoba 'iloinaedi.

Geya 'eta tatya mumugana bwebwe'ana

9 Ma togidega tauda meYudiya 'ida miya
'ibwebwe'ana hedadeya, ta taudi tomiya
ganamuli 'idi miya geya bwebwe'ana?
Geya! Weyahina yahe'ita pwaigita 'abehega
mabwaiyada topui. 10 Gide Yehoba 'ina Buki
'thepwalila, 'igwaeya,

“Geya 'eta taiya mumugana dumwadumwaluna.

11 Ma geya 'eta wete taiya Yehoba 'isanapu, bo
nuwanuwana ma 'ida sanapu. Tuwa geya
uleulena!

12Moisa tuwa, tomota mabwaiyadi sitauya puiya,
ta puil 'ana 'eda 'oina silatuwa. Geya 'eta
wete taiya 'ina paihowa bwebwe'ana.

13 Cahwadi gide galiha so'eso'ena, ma 'oinega
'e'abo'abowedi galadiyedi silatulatuma,
Ma wete 'idi gwaeyao galadi gide mwata,
nuwanuwadi ‘'oidiyega tomota silohe
'amasidi.

14 Ma tuta mabwaiyana heliya galadi
'ahwadiyega silatulatu.

15 Ma he'upwa ta lohe'amasa nuwadi 'i'eweya.

16 Ma to tupwa 'oina siha'esa 'idi 'abihegala
leleyana 'imiyamiya.

17 Geya 'eta nuwadaumwala bo
he'ahwa'iya'iyagu sisanapu.

18 Ma wete geya Yehoba 'ana matauta 'oidiya
'imiyamiya.”

19 Ma tasanapu pwaiya 'abehega Mosese 'ina

loinao beno meYudiya 'ada loina 'oinega geya

sowana 'eta taiya 'igwaegwae hila tutaina Yehoba

'ina bwa'omatana 'ana tuta 'oina, weyahina

tomiya bale'u mabwaiyada togala. 20 Yehoba 'ina

'ahwamoisa geya Mosese 'ina loina 'ana guibiga

loinega tada lobeya, weyahina loina 'ina paihowa

beno 'ida pui 'thehepwailedi.

Ceguma Yesu tahemise Yehoba 't'ahwa
bwebwe'anegita

21 Coinega bewa tuta Yehoba 'ada
lahwabwebwe'ana ‘'i'abihelatuya, 'abehega

geya loina 'oinega, ma hali 'eda'eda 'oinega
hesiyage. Ma 'eda'edainaina Mosese 'ina loina ta
palopitao sihepwaila pwaiya, 22 'abehega Yehoba
mabwaiyada 'i''ahwa dumwaluwegita Yesu Keliso
'ana hemisa 'oinega, ma geya sowana 'eta taiya
wete wataha 'i'abi'abihelatu tauda meYudiya
ma tomiya ganamuli gamwagamwanida.
23 Weyahina mabwaiyada togala, ma tamiya
bwagabwaga Yehoba 'ina 'asilala 'oinega. 24 Ma
hesi Yehoba 'ina 'atemuyamuya ma 'ithelauwa
loida, ta Yesu Keliso 'ina paihowega 'ilihasigita
'ida pui 'oidiyega, ma 'oinega Yehoba 'i'ahwa
dumwaluwegita.

25 Moisa tuwa, Yehoba natuna 'itagwaleya ma
labehega 'ina 'amasega 'itoehilegita Yehoba
loina, ma mahetedai tahe'iya'iyagu, beno
leguma Yesu tahemisae. Bewa 'oinega Yehoba
mumugana bwebwe'ana 'ihe'itegita, weyahina
mwalo heneyage mumugada galana geya 'ida
hemaisediya, ma tuwa 'i'alama'i'itana 'ana siga
Yesu Keliso 'thewasaeyama, 'isuluma 'oida.

26 Eeta tuta bewa 'ina mumuga bwebwe'ana
'ihe'itegita  'abehega tauna  todumwalu,
weyahina Yesu 'ana tohemisao tauda 'i'ahwa
bwebwe'anegita. 27 Ma togidega, sowasowahida
bewa ginaulina weyahina tagwae hanehane?
Geya! Weyahina 'ida hemisa tuwa 'oinega
'i'ahwa'ahwa dumwaluwegita, ma geya
loina 'ana hematamatana 'oinega. 28 Eeta
nuwatuhu bewama 'ana lohegogona 'abehega
tauda tomota 'ida hemisega Yehoba nata
'i'ahwa bwebwe'anegita, ma geya loina 'ana
hematamatana 'oinega.

29-30 Bo hedeyage Yehoba tauda meYudiyamo
'ida Yehoba, ma hali 'asa geya? Geya taboi
damo! Casa mabwaiyadi mahetedao 'ida Yehoba
laigeda tuwa. Yehoba nata tauda meYudiya ma
tomiya ganamuli wete 'i'ahwa dumwaluwegita
'ida hemisega.

31 Coinega togidega bewama 'ana sanapu,
loinaina 'abehega tabuiyahule ta hemisa tada
'abiyahi, 'awa? Sahena! Ma hesi sawasawahina
loina tahe'asisiye ma 'oida 'themadou.

4

Ebalahamo 'ida 'ebe'ita

1 Coinega to'aha nata tagwaene Ebalahamo
weyahina, 'iboi tuwa tubudaina mabwaiyada
loinega tamasalehama? 2 Ebalahamo ginaula
bwebwe'adi 'ipaithowediya ta debanega sowa-
sowahina 'igwae hanehane, ma geya 'ida gwae
haneya Yehoba matana, ma 'ina hemisamo
weyahina Yehoba 'i'ahwa bwebwe'aneya ma
geya 'ina paihowa bwebwe'adi weyahina. 3 Ma
Yehoba 'ina Buki gide 'igwaeya, 'igwae,
“Ebalahamo  Yehoba 'ihemisaeya, bewa

weyahina Yehoba 'ahwa bwebwe'ana
Ebalahamo 'i'ebwaeya.”

4 Gide tuwa 'eguma loheya 'ipaihowa ma 'ana
maisa 'iloba, beno geya helau, ma hesi 'ina pai-
howaina huwaina. 5 Ma 'eguma taiya 'ina pui
ladi nuwasam weyahina geya 'ida paihowa, ma
lihemisamo tuwa Yehoba 'oina, tauna tohemi-
saina 'ana hemisega nata 'ahwa bwebwe'ana
Yehoba 'oinega 'iloba.

6 Ma Debida wete gide 'igwaeya mwalo,
labehega taiyewedi Yehoba 'I'ahwa
bwebwe'anediya beno geya 'idi paihowa
loinega, ma hesiyage 'idi hemisega 'i'ahwa
bwebwe'anediya. Ta wete 'idi yaliyaya weyahidi
'thepwaileya, 7 'igwaeya,

“Toyaliyaya moisa taudi 'eguma 'idi puiyao
Yehoba 'inuwasamudi ma 'ideulidi. 8 Ma
nata geya wete 'i''ahwa'ahwa galagalaedi.”

9 Ta yaliyayaina weyahina Debida 'igwae
nugeteya, togidega tauda meYudiya 'wapida
si'upweya taudamo weyahida. Geya taudamo.
Taudi geya meYudiya mahetedao ta'ewa. Yehoba
'ina Buki 'thepwaila pwaiya beno,

“Ebalahamo 'ina hemisega 'ahwa bwebwe'ana
'ilobeya.”

1011 Ma  Yehoba Ebalahamo ‘'i'ahwa
dumwaluweya tutaina 'abwa Ebalahamoina
geya 'wapina si'upwa. Bewa sanina 'ila'ilala
tuwa, ma 'ihe'itegita 'abehega Ebalahamo
'ina hemisega 'ahwadumwalu 'i'ewa nugeteya
Yehoba 'oinega, muliyetega 'ila'ilalaina
si'upweya 'wapina. Eeta taiyawedi geya
'ila'ilalaina wahidiya ma tuwa sihemisa, beno
'idi hemisaina weyahina nata Yehoba 'i'ahwa
dumwaluwedi, ma 'oinega taudi Ebalahamo
natunao moisa.

12 Ma tauda wete Ebalahamo tamadai 'eguma
lila'ilalaina ta'eweya 'wapida, ta geya 'abehega
'ila'ilala tuwa weyahina. Ma 'ida hemisa gide
tuwa mwalo Ebalahamo 'ina hemisa, tutaina
geya 'ila'ilala si'upwa wahina.

Ebalahamo 'ina hemisega gwae hemisa
bwebwe'ana 'ilobeya

13 Ma Yehoba Ebalahamo 'igwae hemisaeya
labehega tauna ma'ina susuwao bale'u mab-
waiyana 'abwa siloinae. Ta 'ina gwae hemisa
bewa geya 'abehega Ebalahamo 'ina guibiga
loina weyahina, ma hesi 'ina hemisa weyahina,
'oinega Yehoba 'i'ahwa bwebwe'aneya.

14 Moisa tuwa _Yehoba 'ina_helau 'oida
geya 'abehega loina 'ana guibiga 'oinega,
ma hesi 'lna gwaehemisa 'oida 'ana hemisa
weyahina. Ceguma tagwae 'abehega Yehoba
'ithehelauwegita loina 'ana guibiga weyahina,
beno 'ana 'ita gide hemisa ta'ita sinaliya, ma
wete Yehoba 'ina gwaehemisa 'oida taheginaula
besobesoweya.

15 Ma loina 'oinega Yehoba 'ina gamwasowala
loida 'ilatuwa, weyahina loinaina taligehiya.
Ma hesiyage 'eguma Mosese 'ina loinaedi geya
'ilagudi, geya sowana taligehidi.

16 Bewa 'oinega tasanapu 'abehega hemisa
tuwa 'oinega gwae hemisaina 'ana bwebwe'ana

'abwa taloba. Ma bewa Yehobaina 'ina helau
tuwa ma geya 'abehega 'ida paihowa 'ana maisa.

Ta gwaehemisaina Ebalahamo tubunao mab-
waiyada talobeya, geya 'abehega loina 'ana togu-
ibigao siboidimo, ma weteyage taiyewedi 'idi
hemisa gide Ebalahamo 'ina hemisa ee taloba.
Ebalahamoina tauna gide mabwaiyada tamadai.

17 Gidemusa Yehoba 'ina Buki 'oina 'igwaeya,

“Cowa yahesani pwaigowa 'abehega 'asa mab-
waiyadi tamadiu.”

Ta Ebalahamo 'ina hemisa 'ilaguya Yehoba 'ina
gwae hemisaina 'oina, tauna Yehobaina sowa-
sowahina to'amasa 'i'abihe toholohiladi, ma
weteyage to'aha geya sida 'elomasaleha sowa-
sowahina 'igwae ma si'elomasaleha. 18 Ma Ebal-
ahamo 'inuwatuhu yahiya madouna gwae hemi-
saina 'abehega tauna 'asa mabwaiyadi tamadiu,
ma 'abehega tuta 'inaonaoma 'abwa 'ilatu gide,
ma bwagana tuta gala hedadena 'ilobeya tuwa
'i'alama'i'itana, weyahina bewa gide Yehoba
'ithegwae 'eseya,

“Cabwa muliyetega tubumwao baibaiwadi
silatu.”

19 Ebalahamo 'i'iunamo ma 'ana bolime
handeledi ‘'iloba, ta wahina mabwaiyana

si'lelowe'a, ta 'ihetautaubada seheya, ma
mwanenaina Sela wetenuge wahine 'aga'agalina,
ma Ebalahamo bewa geya weyahidi 'ida
nuwatuhuwa, ma 'ina hemisa beno 'ina
'lebetuhila madouna. 20 Cina hemisaina
geya 'iguipaile, ma hesiyage Yehoba 'ina
gwae hemisa 'i'abiyahi momosiya, ta 'ina
hemisaina 'thewaiwaiya ma 'thepwatu Yehoba
loina. 21 Weyahina 'isanapuya moisa Yehoba
sowasowahina 'ina gwae hemisaedi 'ipaihowadi.
22 Bewa 'oinega Ebalahamo 'ina hemisa
weyahina Yehoba 'i'ahwa dumwaluweya.

23 Ma 'ahwa dumwaluina Yehoba 'ina Bukiya
geya 'abehega Ebalahamo 'iboimo weyahina,
24 ma tauda weteyage weyahida sileleya, 'ida
hemisa Yehoba 'oina talaguya, tauna Bada Yesu
Keliso 'amasega 'i'abihetoholo hileya.

25Tauda tuwa 'ida pui weyahina Yesu 'i'amasa,
ma Yehoba 'i'abihetoholo hileya, ta beno 'oinega
'ideuligita ma 'i''ahwa dumwaluwegita.

S

Miya daumwala Yehoba 'oinega

1 Coinega bewa tuta 'ida hemisega Yehoba
'i'ahwa bwebwe'anegita ta Yehobaina mahetedai
ta'ahwa 'iya'iyagu, beno 'ida Bada Yesu Ke-
liso 'oinega. 2 Weyahina Yesu 'i'abihetegita ta
Yehoba 'ina helau 'illatuwa 'oida, ma 'oina tamiya
bwebwe'ana. Coinega tanuwatuhuyahi ma'ida
yaliyaya Yehoba 'ina wasawasa weyahina, tuta
'inaonaoma 'i'ebwaegita.

3 Ma wete tayaliyaya tuta mwau 'oidiya,
ma 'eguma ta'alama'i'itana bewa mwauwedi
loidiyega, 4 nata 'oidiyega yaluyaluwada
sihewaiwai. Nage 'oinega tanuwatuhuyahi
'abehega 'abwa  Yehoba 'thelauwegita.
5> Nuwatuhuyahina bewa geya 'ida 'abihenuwa
galegita, weyahina Yehoba Yaluyaluwana
litagwaleya 'oida. Yaluyaluwanaina 'ina helau
madou hedadena 'oinega 'ateda 'ilohemahediya.
6 Weyahina Keliso 'ina tuta 'ilobeya ma 'i'amasa,
ma tauda 'abwaulena tawe'awe'a dadana, ee
'oinega Kelisoina 'i''amasa 'ida pui weyahidi.

7 Tauda tomota geya tuta mabwaiyana
tatagwalegita ma ta'amasa 'lyadao todumwalu
weyahidi, ma tupwadi 'abwa sihewaiwai ma 'ane
si'amasa tobwebwe'adi weyahidi. ® Ma Yehoba
'ina helau 'ihe'itegita tutaina tauda togala, beno
Keliso 'i'amasa weyahida, 9 ta bweyahinega

'ideuligita, ma 'i'ahwa dumwaluwegita, ta
sowasowahina 'i'etolemegita Yehoba 'ina
gamwasowala 'oinega.

10 Ta moisa mwalo Yehoba talo'aleheya, ma
bewa tuta Natuna 'ina 'amasa 'oinega ma-
hetedai ta'ahwa 'iya'iyagu, ma 'abwa Natunaina
yawasinega 'i'etolemegita moisa. 11 Ma ginaula
laigeda bwebwe'ana wetenuge beno Yehoba ma-
hetedai tayaliyaliyaya, weyahina 'ida Bada Yesu
Keliso tauna 'itoegitama ta Yehoba mahetedai
tahe'iya'iyagu hila.

Keliso ma Adama 'idi pathowa geya sihema-

hemahetena _ _
12 Mwalo heneyage pui bale'uwa 'ilatuma lo-

heya 'aigeda 'oinega, ta mumuga galana 'amasa
'itoeyama ee 'oinega 'amasa 'iyada tomota mab-
waiyada 'oida, weyahina tomota mabwaiyada
togala. 13 Ma mwalo Mosese 'ina loinao geya
bale'uwa simiyamiya, ma pui 'imiyamiya, ma
hesi Yehoba geya tomota 'i'ahwa galagalaedi,
weyahina geya 'eta wete loina 'oidiya. 14 Ta
moisa Adama 'ina tutega ma Mosese 'ina tuta

'oina 'amasa 'thewaiwal hedada tomota mab-
waiyadi 'oidiya. Adama 'ipuiya beno Yehoba

'ina loina 'iligehiya, ma hesi tupwadi 'idi pui
hagadi, geya gide Adama, ma tuwa si'elo'amasa.
Ta Adamaina tauna tuwa 'ebe'ita loheyaina mu-
linega 'itautauyama weyahina, loheyainaina san-

ina Yesu Keliso. ' .
15 Weyahina mwalo Adama 'ina puiyao

loinega 'amasa 'i'abi latuheya tomota
mabwaiyadi 'oidiya, ma muliyetega Yehoba
'ina 'atemuyamuya 'oinega 'ina helau 'i'abi



Loma 5:16 Xix Loma 5:20

latuheya tomota mabwaiyadi 'oidiya, beno
loheya heluwena 'oinega, tauna Yesu Keliso.
Ma ginaula 'eluwaedi geya sihemahemahetena,
weyahina galana 'amasa 'i'abi latuheya tomota
mabwaiyadi 'oidiya, ma hesi helau 'ihewaiwai
sineya.

16 Weyahina loheya 'aigeda tuwa 'ina pui
loinega tomota mabwaiyadi sihetogala ma
Yehoba 'i'ahwa galagalaediya, ma hesi 'ina
helau bwebwe'ana hedada 'oinega tomota
mabwaiyadi 'idi pui 'inuwasamudiya ma 'i'ahwa
bwebwe'anediya.

17 Ta loheya 'aigeda tuwamo 'ina pui 'oinega
lamasa 'ilatuma, ta tomota mabwaiyadi
'I'abi hegalediya. Ma loheya heluwena hesi
'ina paihowa waiwai hedadena, tauna Yesu
Keliso, Yehoba 'ina helau 'i'ebwaya daisidiya
tomota mabwaiyadi weyahidi, eema 'ane
taiyewedi sitagwala si'ewa helauina ma 'i''ahwa
bwebwe'anedi, ma yawasidi bwebwe'ana
'i'ebwaedi.

18 Ma tasanasanapu 'abehega loheya
laigeda 'ina puiyega tomota mabwaiyada
lahwagala talobeya. Ta gide weteyage, loheya
laigeda tuwa 'ina paihowa dumwalunega
sowasowana 'i'etolihasigita, ta Yehoba 'i'ahwa
bwebwe'anegita ma yawasida 'i'ebwaegita.

19 Ma wete 'aigeda loheya loinaligeha 'oinega
galanaina ‘'ilatuma ta tomota mabwaiyadi
sigala, ma wete 'aigeda loheya bwebwe'ana
'ina tagwalega tomota mabwaiyadi 'ideulidiya,
ma Yehoba 'i'lahwa dumwaluwediya. 20 Ta
tutaina Mosese 'ina loina 'ilatuma pui tuwa

'ithehewaiwai, ma 'iyamo Yehoba 'ina helau
'thewaiwai hedadeya.

21 Coinega tasanapuya 'abehega pui huwaina
beno 'amasa, 'thewaiwaiya tomota 'oidiya,

ma_ Yehoba 'ina helau huwaina 'ithewaiwai
hedadeya, beno 'etolihasa ma yawasi miyamiya

hatayana 'ida Bada Yesu Keliso 'ina paihowa
bwebwe'ana 'oinega.

6

Tauda ma Keliso tahemahemahetena

1 Bo to'aha hede nata tagwaene? Cabehega
'ilobwainegita 'ida mumuga galadiyedi 'oidiya
tuwa tamiya hataya, ma 'ane Yehoba 'ina lemaina
loida 'themadou? 2 Caa nata geya! Weyahina
mumuga galana 'oidega 'igumwala pwaiya, ta
geya nata wete 'oida 'imiyamiya.

3 Wanuwatuhuyahi mwalo tutaina
tababitaisowa Yesu Keliso saninega, beno

Yesu 'ina 'amasa 'oina tauna mahetedai
tahemahemahetena pwaiya, 4 weyahina 'ina

babitaisoina 'oina gide tauda ma Yesu Keliso
ba'idadai ta'amasa, ma sigalihegita, ma wete

tatoholohila ba'idadai. Kelisoina Tamana 'ina
waiwaiyega 'itoholo hilama, ma tauda wete

gidemusa 'igihetoholo hilegita, 'oinega yawasida
'ehauna talobeya. > Weyahina 'eguma 'ina
lamasaina tauda gidemusa ta'amasa, eema 'ane
tatoholo hila gidemusa tauna 'amasega 'itoholo
hila.

6 Ta wanuwatuhuyahi beno mumugada
miyamiyaidi 'ana Kkelose 'oina 'ilohe'amasa
pwaiya, ma 'ane tauda 'ida loina ‘'igumwala,

ma 'oinega geya'abwa wete mumuga galana
'ina loina 'alona tamiyamiya, 7 weyahina tutaina
'oina ta'amasa, geya sowana wete puiina 'ina
loina 'oida 'imiyamiya. & Ma 'eguma tasanapuya
labehega ta'amasa pwaiya Keliso mahetedai,
ee tahemisae ma 'ane mayawasida mahetedai
tamiya hataya.

9 Weyahina tasanapuya Keliso 'amasega
'itoholo pwaiya, ma geya sowana wete
'i'ama'amasa hila, weyahina tauna 'amasa
'ihewaiwai sineya. 10 Kelisoina ma'aigeda
'i'amasa 'ida pui weyahina, ta bewa tuta
mayawasina Yehoba 'oina 'imiyamiya.

11Eeta 'omi wete gide wasanapu 'abehega Yesu
Keliso mahetedai ta'amasa pwaiya, 'oinega mu-
muga galana 'oidega 'ilolaguwa, ma mayawasida
Yesu Keliso mahetedai Yehoba 'oina tamiyamiya.

12 Coinega bewa tuta pui geya sowana yahumi
'iloiloinaedi, ma geya'abwa 'imi nuwatuhu
dahwana wamulimuliyedi. 13 Geya sowana
leta wete to'wehimi, nimami nuwana matami,
watagwatagwaledi paihowa galadi weyahidi,
ma hesiyage watagwalegomi Yehoba 'oina,
weyahina 'i'abihetoholo hilegomiya, ta bewa tuta
mayawasimi, ee 'oinega wahimi mabwaiyana
watagwale Yehoba 'ina paihowa dumwaluna
loina. 14 Coinega bewa tutaina pui nata geya
wete 'iloiloinaegomi, weyahina Yehoba 'ina
latemuyamuya 'alona wamiyamiya, ma geya
Mosese 'ina loina 'alona.

Mumuga bwebwe'ana 'ana topaihowao

15 Coinega togidega tamumuga 'esa? Mwalo
loinaina taligehiya ma muliyetega Yehoba
'ida pulyedi ‘'inuwasamudiya, togidega,
sowasowahina pui tuwa tapaipaihowa? Caa
nata geya! 16 Ma hesiyage wanuwatuhuyahi
'eguma taiya 'eta 'ina loina 'oina watagwalegomi,
tauna tuwa 'enana wahematamatane. Ceguma
pui wahematamatane nata 'amasa waloba, ma
'leguma Yehoba 'ana hemisa wahematamatane,
beno mumuga bwebwe'ana waloba.

17-18 Ma 'amo'isamo tuwa, 'omi mwalo
mumuga galana ‘'ana topaihowao, ma
tetela bwebwe'ana wahesagoheya, ta 'atemi
watagwalediya 'oina, ta 'imi puiyedi 'i'ewa

yahulediya. Ma Yesu 'ilihasigomiya ma
labehega mumuga bwebwe'ana weyahina
wahetopaihowa. Coinega 'ilobwainegita

taloyauwedo madouna Yehoba 'oina, yaliyaya
bewa weyahina.

19 Bewa, bale'u nuwatuhuidi ‘'oidiyega
yahe'itegomiya, weyahina nuwami ‘'abwa
potapotadi. Ta mwalo to'wehimi watagwalediya
ma 'abehega simumuga galagala, ma weteyage
labehega 'imi paihowa galadi sihemadou
bwaibwaina. Coinega tuta bewa sowasowana
to'wehimi  watagwaledi  ma sipaihowa
dumwalu, ma 'imi paihowa wete 'ibwebwe'ana
bwaibwaina.

20 Weyahina mwalo 'omi galana 'ana topai-
howao, ma geya mumuga dumwaluna wada pai-
howeya, 21 ee 'oinega bewa tutaina 'imi puiyedi
weyahidi wadeba mwadina. Weyahina geya 'eta

to'aha bwebwe'ana 'oidiyega wada lobeya, ma
hesiyage 'ana maisa 'amasamao.

22 Eeta bewa tutaina pui 'ina loina 'oimiyega
'igumwala, ta 'omi bewa tutaina Yehoba 'ina
topaihowao. Coinega maisa bwebwe'ana
walobeya, beno mumuga bwebwe'ana ma
muliyetega yawasimi miyamiya hatayana.
23 Weyahina pui 'ana maisa 'amasa, ma hesi
Yehoba 'ina helau beno yawasida miyamiya
hatayana, 'ida Bada Yesu Keliso 'oinega.

7

Hai 'oinega 'igwae hegehegediya

1 Ciyagwao, Mosese 'ina loina wasanapuya
loheya yawasina 'ina tautauya weyahina. Tu-
taina loheyaina 'i'amasa loinaina geya'abwa
wete 'oina 'imiyamiya.

2 Cebe'ita bewa 'aigeda ta'ita hai weyahina.
Mosese 'ina loina 'igwaeya gide, 'abehega 'eguma
wahine 'thai mamwanena simiyamiya ee 'ana
siga 'amasa, ma 'eguma mwanenaina 'i'amasa
nata geya 'eta wete loina 'oinega 'ilobaloba.
3Ma 'eguma wahineina mwanena 'imiyamiya ma
'thaibala hali loheya 'oina, beno pui 'ipaihoweya.
Ma 'eguma mwanenaina 'i'amasa ma hali lo-
heya 'oina 'thaibala, beno geya pui, weyahina
mwanena nugenugetanaina 'ina loina 'oinega
'igumwala.

4 Ciyagwao, he'ita bewa 'ilobwainegomiya,
weyahina Keliso 'ilihasigomiya Mosese 'ina loina
loinega. Weyahina Kelisoina wahina mahetemiu
wa'amasa, ta mahetemiu wete watoholo hila

lamasega. Ma tauna totoholo hilamaina beno 'ida
Bada 'ehauna, ma 'ane mahetedai Yehoba 'ina
paihowa 'oina taguibiga bwaibwaina.

5> Weyahina mwalo tauda mumugada gide gogo
gabulena mumugana, bwagana Mosese 'ina loina
tasanapuya, ma nuwatuhu galadiyedi 'oida si-
hewaiwaiya ma yahuda mabwaiyadi simumuga
galagala, ta 'ana maisa 'amasa 'abwa nata
taloba. 6 Ma bewa tuta loinaina 'oida 'igumwala,
weyahina mwalo loinaina 'oinega gide 'ipaigita
ma ta'amasa Keliso mahetedai, 'oinega Ke-
lisoina 'ada paina 'oidega 'ilihasiya, ma bewa
tutaina sowasowahida tapaihowa bwaibwaina.
Weyahina Yehoba Yaluyaluwana 'ina waiwai
loida 'imiyamiya, ma hesi Mosese 'ina loina
leleleinaina geya 'ina waiwaimo, geya sowa-
sowahina 'i'abi hedumwalugita.

Cida pui weyahidi

7 To'aha nata tagwaene Mosese 'ina loinaina
weyahina? Cabehega 'ina loinaedi galadi bo
geya? Geya galadi. Ma hesi 'eguma geya loinaedi
sida latulatu, geya sowana wete pui 'ilatulatu. Ta
nuwana 'eguma geya 'eta loina 'igwae gide, “Sa-
hena matalolo”, beno geya sowasowahina wete
tasanapu to'aha matalolo. @ Ta loinaina 'oinega
'igu pui 'i'abi hemadouya, ee 'abwa hesi yamat-
alolo ginaula baibaiwadi weyahidi. Ta 'eguma
loina geya, 'igu pui wete geya.

9 Taugu wete gide, mwalo mayawasigu
yamiyamiya, geya 'eta wete loina 'oiguwa,
ma tuta loina ‘'oiguwa ‘'ilatuwa, ee pui
loiguwa 'ihewaiwaiya, 10 eeta loinaina

'ilohe'amasigauwa. Loinaina bwebwe'ana ma
wete yawasilamuna, ma hesiyaboi tuwa loinaina
geya yaguibiga bwaibwaini. 11 Weyahina pui
'i'abowegauwa, eeta loinega 'ilohe'amasigauwa.

121,0oinaina tasanapuya 'abehega 'ausalana, ma
'ana lohatotowedi mabwaiyadi wete 'ausaladi,
ma dumwaludi, ta mabwaiyadi bwebwe'adi,
geya 'eta galana. 13 Ma togidega hede ta loinaina
'lausalanaina 'ilohe'amasigauwa? Ma hesi
geya! Geya sowasowahina ginaula bwebwe'ana
'ilohe'amasi daidaisigita, ma hesi to'aha galana
lateguwa loina 'ausalana 'ihe'abeyeya, ma
'oinega 'ilohe'amasigauwa. Coinega tasanapuya
labehega mumuga galadi 'ateda simiyamiya,
ma loina 'oinega tasanasanapu 'abehega gala
hedadena.

Yaluyaluwada ma wahida 'idi pathowa

14 Tasanapuya 'abehega Mosese 'ina loinaina
Yehoba 'oinega 'i'eweya, ma taugu mumuga
bale'u 'iloinegauwa eeta yagala. 15 Ma hesi geya
yada sanapuya to'aha weyahina ginaula galadi
yapaipaihowadi, weyahina to'aha gide 'abehega
yaguipailedi beno yapaipaihowadi, ma weteyage
ginaulaedi nuwanuwagu yapaihowadi ma geya
yada paihowediya.

16 Ta moisa, Mosese 'ina loinaedi ya'ahwa
moisaediya, weyahina galanaina yapaihoweya
geya bwebwe'ana 'oiguwa, 17 ta geya taugu
tuwa 'igu paihowa, ma hesiyage lotohona galana
lateguwa 'ina paihowa.

18 Yasanapuya 'abehega geya 'eta mumuga
lausalana wahiguwa, weyahina mumuga



Loma 7:19 XXVi Loma 7:25

bwebwe'ana nuwanuwagu, ma hesi geya
sowasowahigu yapaihowa. 19 Nuwanuwagu
madouna ma mumugagu 'ibwebwe'ana, ma
'iyamo geya gide yada 'esa, weyahina galanaina
yalolowahi'wate ma tuwa yapaipaihowa.

20 Bewa 'oinega tasanapuya 'abehega puiina
yapaihoweya geya yabol tuwa 'oiguwega, ta
hesi lotohona galanaina 'ateguwa 'ina paihowa.
21 Ginaula bewa 'oidiyega sihe'ita bwaibwaini-
gauwa 'abehega 'eguma to'aha bwebwe'ana
nuwanuwagu ma yapaihowa, nata galanaina
mane gide tuwa ma yapaihowa.

22 Ta yasanapuya 'abehega yaluyaluwagu
nuwanuwana ma Yehoba 'ina nuwatuhu
yapaihowa, 23 ma hesi hali loinao taudi
wahiguwedi 'oidiya siloinaegauwa. Tuta
mabwaiyana lotohona  galana 'ateguwa
'ithehewaiwai hedade ma 'igu nuwatuhu
bwebwe'ana 'i'abi'abihewe'a, ma wahigu
'ina paihowa galana 'oinega pai ma 'amasa
yalobediya.

24 Ta moisa, nuwagalagalaigu! Weyahina
geya 'eta taiya sowasowahina ma wahigu 'ina
paihowa galana 'oinega 'i'abihetegau. 25 Ma
hesiyage yaloyauwedo Yehoba 'oina, weyahina
'ida Bada Yesu Keliso 'ilemegauwa. Ta bwa-
gana 'ateguwa yatagwala moisa Yehoba 'ina loina
loina, ma 'iyamo wahigu nuwanuwana loina
galana.

8

Yehoba Yaluyaluwana yawasida lamuna

1 Coinega 'eguma Yesu Keliso mahetedai,
nata geya 'eta taiya 'ina gwae mwauna 'oida
'ilagulagu.

2 Yesu Keliso mahetedai, 'oinega Yehoba
Yaluyaluwanaina 'ilihasigita pui ma 'amasa
'idi loina 'oidiyega, ma yawasida 'ehauna
talobeya. 3 Ta lihasaina Mosese 'ina loina
geya sowasowahina, weyahina tauda tomota
mumugada we'awe'ana, ma hesi Yehoba
lihasaina 'ipaihoweya, beno Natuna moisa
litagwaleya, 'idobima bale'uwa tauda togala
wahida ‘'isoheya, ta 'ida pui weyahina
'ipwaoliyeya 'iboi, ta 'ida puiyedi 'thewaiwai
sinediya. 4 Ma bewa tutaina sowasowahida
loina bwebwe'ana tamuliye, beno Yehoba
Yaluyaluwana 'ina 'abihetenega, ma geya tomota
mumugadiyega.

56 Weyahina 'eguma taiyewedi mumuga
bale'u simulimuliye, beno siboi weyahidi
sinuwanuwatuhu, nata mumugainaina
loinega 'amasa siloba, eeta taiyewedi Yehoba
Yaluyaluwana sihematamatane, taudi Yehoba
'ina nuwatuhuina sipaipaihowa, ma 'ane yawasi
bwebwe'ana ta miya daumwala siloba.

7 Ta 'eguma bale'u mumugana tahemata-
matane beno Yehoba talolo'aleha, eema geya

wete sowasowahida ma Yehoba 'ina loina
tamuliye, & ma geya sowasowahina Yehoba

ta'abihe yaliyaya.

9Ma 'omi Yehoba Yaluyaluwana 'iloiloinegomi,
ta 'oimiya wete 'imiyamiya, eeta waboi 'imi
nuwatuhu geya 'ida loinegomiya. Weyahina

leguma taiya Keliso Yaluyaluwana geya 'oina,
tauna geya Keliso 'ina boda.

10 Ta moisa wahidaedi 'ama'amasidi mumuga
galana 'ina loinega, ma 'eguma Keliso 'oida beno
yaluyaluwada geya sowana si'amasa, ma hesi
mayawasidi simiya bwebwe'ana, weyahina 'i'abi
hedumwalu pwaigita.

11 Ma Yehoba Yaluyaluwanega Yesu 'amasega
'i'abi hetoholo hileya, ma 'eguma 'oimiya
'imiyamiya, nata 'omi Yehoba Yaluyaluwanaina
loinega yawasi 'ehauna 'i'ebwaya wahimi
'ama'amasidi 'oidiya.

1213 Coinega 'iyagwao, geya 'ilobwainegita
ma mumuga tomotai tamuliye, nata gide

ta'amasa. Ma hesiyage 'eguma mumuga
bale'uwa talogwahate ma Yehoba Yaluyaluwana
tamuliye, beno nata  Yaluyaluwanaina

loinega wahida mumugana talohe'amasi, ma
yawasida bwebwe'ana taloba. 14 Ma 'eguma
Yehoba Yaluyaluwana tamuliye, beno nata
'i'ahwa natunegita. 15 Eeta Yehoba sahena
tamatamataute weyahina 'i'ahwa natunegita,
ta tauda geya gide 'ina topaihowao, ma hesi gide
natunao ma ma'ida 'atepatu tagwaegwae 'oina,
“Tamagu!” 16 Ma weteyage Yaluyaluwanaina
loinega sanapu 'i'ebwaya yaluyaluwada 'oida,
ma 'abehega tasanapu tauda Yehoba natunao.

17 Eema helauwedi 'i'atububuya natunaina
Yesu Keliso weyahina, nata Yesu mahetedai
helauwedi talobadi Yehoba 'oinega. Weyahina
leguma Keliso mahetedai muya ta'ahali, nata
wete mahetedai wasawasa taloba. 18 Ma muyaedi
bewa tuta talobalobadi yasanapuya geya ginaula

madouna, weyahina 'abwa muliyetega miya
bwebwe'ana hedada taloba, 19 weyahina
ginaula mabwaiyana Yehoba ‘'ipaihowediya
siyamwayamwana, ma nuwanuwadi madouna
labehega tauda natunaowedi 'i'abihe latuhegita
ma si'itegita.

20 Ma Yehoba 'ina paihowao geya galadi,
ma hesiyage 'igwaeya ta bewa tuta sihegin-
aula besobesowa, ma hesi ma'idi hemisa wete,
21 weyahina 'abwa weteyage Yehoba 'i'abi'ehau
hiladi, ma geya sowasowahina simwahulu, ma
hesiyage 'idi miya bwebwe'ana 'i'ebwaedi, gide
tauda natunaowedi.

22 Ta moisa, Yehoba 'ina paihowaedi
siwelawelaha tuta mabwaiyana muya 'oidiyega,
gide wahine 'ana muya henatuna ‘'oina.
23 Ma tauda Yehoba Yaluyaluwana lotohona
bwebwe'ana 'i'iuna 'i'ebwaegita ee 'abwa
muliyetega miya bwebwe'anaina taloba moisa.
Coinega bewa tuta ma'ada muya tawelawelaha,
ma tayamwayamwa tolahisa 'abwa wahida
''abi'ehau hila, ma 'i''ahwa natunegita moisa.

24 Ma ‘'abihetenaina hemisega talobaloba,
weyahina bewa tuta wahida 'idi 'ehau geya tada
lobeya, eeta ma'ida hemisa tayamwayamwa 'ana
siga 'ida hemisaina huwaina taloba, ma 'ane 'ida
hemisaina 'ilolagu. 25 Ma 'eguma 'ida hemisaina
'e'enina geya tada lobeya, tuwa 'alama'i'itanega
tayamwayamwana ee 'ana siga taloba.

26 Ta Yehoba Yaluyaluwana 'ida we'a 'oidiyega,
tauna 'i'abi 'abihetegita, weyahina 'ida 'ahwanoi
loidiya geya tasanapu togidega ta'ahwanoi 'esa,
ma Yehoba Yaluyaluwana hesiyage weyahida

'ithetahetapewa ta ma'enana ma'ina welaha
'I'Tahwa'ahwanoi waiwai Yehoba 'oina.

27 Yehoba tauna 'ida nuwatuhu 'isanapudiya,
ma weteyage 'iboi Yaluyaluwana 'ina nuwatuhu
'isanasanapudi, weyahina Yaluyaluwanaina
Yehoba 'ina tomotai weyahida 'i'ahwa'ahwanoi,
weyahina Yehoba Yaluyaluwanaina mahetena
'idi nuwatuhu 'aigeda.

28 Eeta tasanapuya 'eguma Yehoba tahelauwe
nata ginaula mabwaiyadi 'i'abihe dumwaludi
weyahida, beno tauna 'ina nuwatuhu gide
ta 'ibwauwegita. 29 Eeta taiyawedi tauda
'ibwauwe pwaigita, beno 'igwae hemisegita
ta tauda natunao, gide tuwa natunaina, eeta

tauna 'ada tautuwa ma tauda 'ana 'alomauwao.
30Ta Yehobaina 'thesinuwegita, ta 'thwauwegita,

ta '''ahwa bwebwe'anegita, ma weteyage 'ida
'ebemiya wasawasa 'i'ebwaegita.

Yehoba 'ina helau

31 Ma moisa Yehoba 'ina helau 'imadou
hedadeya. Ta 'eguma Yehoba mahetedai,

nata 'i'abihetegita, eeta geya sowana 'eta
taiya 'ilolo'alehegita. 32 Weyahina Yehoba
natuna moisa geya 'ida nuwahiya, ma
hesiyage 'itagwaleya weyahida, 'abwa ginaula
mabwaiyadi wete 'i'ebwaegita.

33 Coinega nata geya wete taiya 'ithehe'ewegita,
weyahina tauda Yehoba 'ihesinuwegita ta
'i'ahwa dumwaluwegita. 34 Geya wete nata
leta taiya 'ina gwae pa'alina 'oida 'ilagulagu,
weyahina Yesu Keliso tauna weyahida 'i'amasa
pwaiya ta wete 'itoholohila, 'oinega bewa tuta

Yehoba 'ina 'ebeulega 'imiyamiya ma weyahida
'I'ahwa'ahwanoi.

35 Coinega geya 'eta ginaula sowasowahina
ma Keliso 'ina helauina 'oidega 'i'ewa yahule,
mwauwedi gidemusa muya bo woya bo gomale

bo hewewelohe bo hesilae ma wete 'amasa.
36 Mwauwedi weyahina Yehoba 'ina Bukiya

laigeda gwae gide 'igwaeya,

“Sauga mabwaiyana 'ebe ‘'amasa 'oina
'amiyamiya, gide guyai bawedi sabi
lohe'amasimai, beno 'ino paihowa
weyahina.”

37 Ma hesi ginaula mabwaiyadi bewa 'oidiyega

tahewaiwaiya, weyahina Yesu 'ina helau ma 'ina

'abihetena 'oida 'imadou hedada.

38-39 Moisa yasanapu bwaibwainiya 'abehega
geya 'eta ginaula wete sowasowahina ma
Yehoba 'ina helau 'i'ewayahule 'oidega, nuwana
mayawasida, nuwana ta'amasa, nuwana

'eta anelose bo 'eta Tomudulele 'ina boda
'idi paihowega, bewa tutaina nuwana tuta

'inaonaoma 'oina, bo toloinao galewa nuwana
bale'uwa 'idi waiwaiyega. Weyahina Yehoba 'ina
helauina, 'ida Bada Yesu Keliso 'oinega, geya 'eta
taiya sowasowahina ma 'i'ewayahule 'oidega.

9

Yehoba 'ina bodao melsileliyedi
1-2 Ciyagwao, geya ya'abo, nuwagu 'igala moisa
'igu susuwao melsileli weyahidi, ma tuta mab-
waiyana 'ategu 'imuyamuya weyahidi, weyahina
Keliso geya sida hemisaeya. Cigu gwae bewa
Keliso ma Yaluyaluwana Tabuna sisanasanapu

labehega yagwaegwae moisa. 3 Ma weyahidi
yanuwanuwatuhu madouna 'eguma togidega
ma Yehoba 'ina helauina 'i'ebwaegauwa, beno
Yesu Keliso, 'oiguwega 'i'ewa ma 'i'ebwaedi
'igu bodaedi, ma taugu 'ana mwau yaloba,
taudi weyahidi. 45 Ta moisa 'igu bodaedi
beno mwalo Yehoba 'ihesinuwa pwaidiya ta
'i'ahwa natunediya. Cina wasawasa ma 'ina
gwae hemisao eema 'ina loinao bwebwe'adi
'i'ebwaediya. Ma wete tapwalolo ta ginaula
lausaladi 'igwae hemisaeya babada nugenuge-
tadi'oidiya. Taudi gide Ebalahamo ma Aisake ma
Yakobo, eeta muliyetega Ebalahamo 'ina susuina
'oinega Keliso 'ilatuma. Tauna Yehobaina tahep-
watuwe tuta mabwaiyana 'oidiya, 'iboi 'ithane
hedadeya. Emeni.

6 Yehoba 'ina gwaeyedi bewa geya 'ehetete,
ma hesiyage huwaina 'i'abihelatuya susu Isileli
moisa 'oidiya, ta geya wete susu Isileli mab-
waiyadi 'oidiya, ma tuwa hesihesinuwadimo.

7 Ta 'ana moisa beno Ebalahamo 'ina susuwao
mabwaiyadi Yehoba geya 'ida 'ahwa natunedi,

weyahina Yehoba Ebalahamo 'ihegwae pwaiya,
ligwaeya,
“Cino susuwao beno natuina Aisake natunao,”
ma geya wete talyawedi tasina natunao 'oidiyega.
8 Gwae bewa 'ana sanapu 'ihe'ita pwaigita moisa,
beno Yehoba natunao geya Ebalahamo 'ina susu
loinega, ma hesiyage taiyawedi taudi Yehoba
'igwae hemisaediya. ?® Weyahina mwalo Yehoba
Ebalahamo 'oina 'igwae hemisa, 'igwaeya,
“Cabwa tuta yahesinuwaneya matada 'oina
yahilama ma natuu loheyana ya'ebwaego

mwaneu Sela 'oinega.”

10-12 Ta gide wete tubumai Aisake 'iheloheya
ma Libeka 'ithaiya, ta natudiyao didiluwaluwa
'i'elagatediya, ta 'abwa 'ina tuta 'ahalaina ma
Yehoba Libekaina 'thegwaeya, 'igwaeya,
“Ceguma natumwaowedi 'uhenatunedi, 'alomau

'abwa tolenugetainaina 'iloinae.”

Eeta bewa Yakobo ma Iso 'oidiyega tasanapu
bwaibwainiya 'abehega gwagwamaidiyedi geya
'idi paihowa bwebwe'ana nuwana galana
loidiyega 'ihesinuwedi, ma hesi 'iboi 'ina
gwae hemisa 'oinega. Weyahina Yehoba
'ithesihesinuwa geya tomota 'idi paihowega ma
hesi 'iboinamo 'ina nuwatuhuwega. 13 Yehoba
gide wete 'thepwaila 'ina Bukiya 'igwaeya,
“Yakobo yahelauweya madouna, geya Iso.”

14 Cabwa to'aha hede nata tagwaene Yehoba
'ina paihowa bewa gidemusa, galana bo geya?
Geya galana! 15 Weyahina Mosese 'ina loina 'oina
Yehoba 'igwaeya,

“Ceguma taiya nuwanuwagu yahelauwe nata
yahelauwe, ma 'eguma taiya wete
ya'atemuyamuyae, nata wete ya'abihete.”

16 Ma bewa 'ihe'itegita 'abehega Yehoba
'ina helau geya 'ida latu daitama tauda 'ida
nuwatuhuwao nuwana paihowao 'oidiyega, ma
hesiyage tauna tuwa 'ina 'atemuyemuyega.

17 Ma bewa wete 'aigeda 'ebe'ita Pelo 'oinega,
weyahina mwalo Yehoba 'ina gwae Peloina
weyahina, 'igwaeya,

“Cebe loina ya'ebwae pwaigowa ‘'abehega
'ulo'alehegau, eema 'ane taugu 'igu

waiwai 'u'ita, eema 'ane sanigu 'i'edadana
bale'u mabwaiyana 'oina.”

18 Eeta, 'eguma Yehoba nuwanuwana taiya
'ithelauwe, nata 'ihelauwe tuwa, ma 'eguma
nuwanuwana wete taiya 'i'abihedeba pa'ali, nata
tuwa 'ideba pa'ala sehe.

Yehoba 'ina gamwasowala ma @ 'ina
latemuyamuya

19 Nuwana tupwami nuwatuhu bewa
weyahina wanuwanuwatuhu 'abehega 'eguma
mabwaiyada mumugadaina Yehoba 'ina
hesinuwega, to'aha hede weyahina 'ihe'ewegita?
20 Ciyagwao, tauda geya 'ilobwainegita ma
Yehoba 'oina tagwae hila, eema 'ebe'ita gide
towalata'abi, 'aigeda tuta loheyainaina walata
'I'abidiya, ma 'aigeda walataina 'ithegwaeya
to'abiina, 'igwaeya, “To'aha weyahina geya
'lu'abigau gide 'iyaguina?”

21 Ta 'ana dumwalu hesi beno to'abiina 'iboi
'ina 'abi 'iloinae, 'eguma nuwanuwana bale'u
laigedaina 'oinega walata 'eluwa 'i'abidi, ma
laigeda 'ana 'ita 'ausalana, ta 'aigedaina geya.
Bewa bwebwe'ana!

22 Ta Yehoba wete gidemusa 'ina paihowa
'iboi 'iloinae, weyahina tuta mabwaiyana togala
loidiya 'ithe'alama'i'ita madouna 'abehega 'idi
pui weyahina sahena 'ida hemahemaisedi,
ma tuwa geya sida hematamataneya, ma
'inuwatuhuwa 'abehega sowasowana tuwa
'iloinaedi, 'ina gamwasowala ta 'ina waiwai
matadiyega si'ita. 23 Ma nuwanuwana wete
'ina wasawasaedi mwalo 'i'atububudiya tauda

'ihelauwegita weyahida, 'ihe'itae. 24 Coinega
boda 'eluwa 'oidiyega 'thwauwegita, tauma boda
Yudiya ma 'omi tomiya ganamuli. 25 Gidemusa
palopita Hoseya 'ina bukiya 'thepwaila, 'igwaeya,
“Tomotaiyedi taudi geya 'igu bodao taudi nata
yabwauwedima 'igu boda 'oina siluhuma,
weyahina mwalo taudi geya 'igu helau
'alona sida miya, ma bewa tuta yahe-
lauwediya. 26 Mwalo Yehoba 'thegwaediya,
'igwaeya, ‘Comi geya 'igu bodao’, nata
bewa sibuihila ta sibwauwedi, sigwae,
‘Taudi Yehoba miyamiya hatayana natu-
nao.””
27 Aiseya gidemusa wete melsileli weyahidi
ligwaeya,

“Cabwa, susu Isileli sihenatuna yadayada
gide namonamowedi hola lasalasa, ma
'ilyamo 'oidiyega nata tupwatupwadimo
Yehoba 'i'etolemedi. 28 Weyahina Yehoba
nuwanuwana gogo gabulena mabwaiyana
'iloina mwamwayauwe.”

29 Ma Aiseya wete gide 'ina hepwaila 'igwaeya,

“Yehoba 'iboimo Tohewaiwai, 'oinega 'eguma
geya 'eta 'ina boda tupwatupwadi
''atemuyamuyaedi, nata mabwaiyada
'llamanigita, gide 'aneyage Sodoma ma
Gomola, mabwaiyadi 'imutudiya.”

Melsileli geya sihemisa

30 Bewa 'oinega tasanapu 'abehega taudi
tomiya ganamuli geya sitohotoho ma Yehoba
li'ahwa dumwaluwedi, ma hesi 'idi hemisa
tuwa 'oinega 'i'ahwa dumwaluwediya. 31 Ma

Isileliyedi hesiyage si'ai'aipate ma 'abehega
loina 'ana muliya 'oinega Yehoba 'i'ahwa
dumwaluwedi, ta si'aipate 'asaya.

32 Taudi 'idi nuwatuhu 'abehega 'idi paihowa
weyahina Yehoba 'i'ahwa dumwaluwedi, ma
geya sihemisa 'oina, eeta beno 'idi pui gidemusa
da'ule 'oina sihetupediya. 33 Ma Yehoba 'ina Buki
'oina da'ule 'ebe tupaina weyahina 'thepwaila,
ligwaeya,

“Wa'itayahi bwaibwainigomi, weyahina
da'uleina nata Saiyoni 'oina yalagu, ma
tomota nata 'oina situpa ma sibe'u, ma
'eguma taiyawedi tauna tuwa da'uleinaina
sihemisaeya nata geya'abwa siwe'awe'a.”

10

1 Ma ‘'iyagwao, moisa 'igu bodaowedi
yanuwanuwa tuhuyahidi madouna togidega ma
letolema siloba, ee 'oinega tuta mabwaiyana
weyahidi ya'ahwa'ahwanoi waiwai Yehoba
loina. 2 Ta yasanapu bwaibwainidiya Yehoba
weyahina sihematamatana madouna, ma
hesiyage geya 'ana 'eda moisa 'oinega sida tauya.
3Cedaina sihemata hwadiyeya, 'oinega siboidimo
'iddi nuwatuhu simuliyediya ma 'abehega
loidiyega Yehoba 'i'ahwa dumwaluwedi,
ta si'aipate 'asaya, weyahina Yehoba 'ina
nuwatuhuina 'adi 'ahwadumwalu weyahina
geya sihemise. 4 Ma Keliso 'ina paihowega
Mosese 'ina loina 'oidega 'igumwala, eeta bewa
tutaina tauna 'ina loina 'ihegaineya ma 'eguma
taiya Kelisoina 'themisae, nata Yehoba 'i'ahwa
dumwaluwe.

Yehoba 'ina 'etolema mabwaiyada weyahida.

5 Bewa gide Mosese 'igwae 'esa ‘'ada
'lahwadumwalu weyahina ma 'ilelediya,
ligwaeya,

“Ceguma taiya loina mabwaiyana 'imuliyedi,
nata yawasi bwebwe'ana 'iloba, bewa tu-
taina ma wete tuta 'inaonaoma 'oidiya.”

6 Ma bewa tutaina tauda 'ida hemisa 'abehega

Yehoba tauna 'i'abi ‘'ehaugita, ma tauna

weyahina Yehoba 'ina Buki 'oina 'ihepwalila,

ligwaeya, “Geya sowana 'eta taiya 'oimiyega

'inuwatuhu ma 'igwae, ‘Taiya nata 'ihane

Galewa?’ ” Bewa gwaeina 'ana sanapu 'abehega,

“Taiya nata Keliso 'itoeyama.”

7“Ta wete geya sowana 'eta 'oimiyega 'igwae,
‘Taiya nata 'idobi bale'u dudunina? ” Gwae
bewa 'ana sanapu 'abehega “Taiya nata Keliso
lamasega 'i'abihetoholo hileyama?”

_ 3 Ma he'ita moisa Yehoba 'ina Buki 'oina bewa
gide,

“Gwaeina deimiya tuwa 'imiyamiya beno
'ahwamiya ma wete 'atemiya.”

Gwaeinaina beno hemisa weyahina
lalologuguyae 'oimiya, 9 ma 'abehega
Yehoba ‘'i'etolemegita 'eguma 'ahwadega
tatagwatagwala ma tagwae, “Yesu 'owa 'igu
Bada”, ma 'atedega tahemisae 'abehega Yehoba
Yesu 'i'abihe toholohileya 'amasega. 10 Weyahina
latedega tahemiseya eeta Yehoba 'i'ahwa
dumwaluwegita. Ta wete tahetohepwaila
weyahina, ma 'i'etolemegita. 11 Gide Yehoba
'ina Bukiya 'ithepwalila, 'igwaeya,

“Ceguma taiyawedi sihemisa, nata geya'abwa
siwe'awe'a.”

12 Ta geya 'eta wataha 'omi tomiya gana-
muli ma tauma meYudiya gamwagamwanida,
weyahina mabwaiyada tauna 'ida Bada, 'oinega
'leguma ta'ahwanoi 'oina, nata 'ihelau bwaib-
wainigita. 13 Weyahina 'eguma taiya Badaina
loina 'i''ahwanoi, nata 'etolihasa 'iloba.

14 Moisa, tomota geya sowasowahina ma
'etolihasa weyahina si'ahwanoi 'oina, 'eguma
geya sihemisae. Geya sihemisae weyahina geya
Badaina sanina sihesagohe. Ma geya sihe-
sagohe weyahina geya 'idi tologuguyamo. 15 Ta
'leguma Bada tologuguya 'ihewasaedi sitauya
loidiya, nata Yesu wasana sihesagohe ma si-
hemisae, eema 'eguma saninega si'ahwanoi nata
'I'abihetedi, weyahina Yehoba 'ina Buki 'oina
gide wete 'thepwaila pwaiya, 'igwaeya,
“Tologuguyaowedi taudi tetela bwebwe'ana

si'eweyama weyahidi tayaliyaya.”

16 Ma tupwadi geya sihemisa, weyahina Aiseya
'ithepwaila pwaiya weyahidi, 'igwaeya,

“Bada yo, 'ino gwaeina weyahina geya si'ahwa
moisaegau.”

17 Eeta 'eguma Keliso weyahina taloguguya,
nata hisahisadimo sihesagoha ma sihemisa.
18 Ma togidega meYudiyaedi 'ina gwaeina
sihesagoheya, bo geya? Cehe sihesagoheya,
ta Yehoba 'ina Buki 'oina 'thepwaila pwaiya,
ligwaeya,

“Cidi loguguyaina 'asa mabwaiyadi
sihesagoheya, weyahina gogo gabulena
mabwaiyana 'oidiya 'i'edadana.”

19 Ta gwae bewama togidega weyahina
melsileli sinuwa sabwalena, bo geya? Cehe,
sinuwa sabwalena, weyahina Yehoba mwalo
Mosese 'oina 'thepwalila 'igwaeya,

“Comi melsileli nata 'igu paihowega hali tomota
matahwadi wahe'ipi'ipiyedi, ma nata wete
wagamwasowaledi weyahina 'abehega
taudi geya 'igu bodao moisa.”

20 Ma Aiseya Yehoba 'ina gwaeina wete 'igwae

waiwaiya, 'igwaeya,

“Tomotaiyedi taudi geya si'ebesegau, nuwana
sihesilalegau, ‘'oidiya yalatuwa, ma
ba'idagwao 'ahe'iya'iyaguwa.”

21 Ma 'ina gwae wete pa'alina melsileli weyahidi

ligwaeya,

“Tuta mabwaiyana yabwaubwauwedi eema
'abehega sitauyama 'oiguwa, ma hesi
si'ita'ita guipailegau, weyahina taudi tuwa
mumugadi gide, toheguipaila.”

11

Melsileli tupwadimo 'abwa simiya bwebwe'ana

1'Ta bewa 'igu hesilala, togidega Yehoba 'ina
boda melsileli 'iguipailediya, bo geya? Geyal
Weyahina taugu 'aigeda gwama Isileli, susu
Beniyamina 'oinega, ma 'ima susu madouna 'ima
babadega, sanina Ebalahamo.

2 Coinega yasanapuya 'abehega tauma Yehoba
'ina tomotaiyao, mwalo hene 'thesinuwanemaiya
ma 'abehega 'ina bodao, ee 'oinega nata geya
'ilolososomanemai. Ma mwalo heneyage, Ilaitiya
melsileli 'ilomugiyediya Yehoba 'oina, ta 'ina

Bukiya 'ileleya, 'igwaeya, 3 “Bada yo, 'ino palo-
pitao mabwaiyadi silohe'amasidiya, ma 'ino
pwaoli bwasaina si'abihegaleya, ma yaboigumo
yatupwa, ma nuwanuwadi bewa tuta wete
silohe'amasigau.”

4 Ma Yehoba Ilaitiya 'ihegwaeya, “Geya

'abehega 'uboimo 'umiyamiya, beno wete 'igu
bodao site sebeni tausani simiyamiya, taudi
Ba'ala* 'oinega yahahegagaledi, eeta geya 'oina
sida tuluha.”
5 Bewa sauga wete gide Yehoba 'ina bodao
meYudiya, ‘'ai'aigedamamo 'ihesinuwemaiya
'ina helauwega, eeta tauma bewa 'atupwa
lamiyamiya. ¢ Cetolihasaina 'alobeya, geya
labehega 'ima paihowa 'oidiyega ma hesi Yehoba
'ina helau 'oinega, weyahina 'eguma helau
ma'ana maisa, beno geya helau moisa.

7 Bewa lamuna 'oinega melsileli mabwaiyadi
letolihasaina si'ebesa 'asaeya, ma tauma tup-
watupwamamo hesiyage Yehoba 'ina bodao hes-
ihesinuwama 'etolihasaina 'alobeya, weyahina
melsileliyedi mabwaiyadi deba pa'apa'alidi eeta
geya siloba.

8 Ma Yehoba 'ina Buki wete gide 'ithepwaila 'esa,
ligwaeya,

“Nugeta hene 'ana siga nige bewa Yehoba
'idi nuwatuhu 'i'e'abi buidiya, ta matadi
'igihegibudiya, ma tenadi 'igihetuidiya.”

9 Ma Debida wete gide 'ina hepwaila 'igwaeya,

“Sawasawahina 'idi guyai 'oidiyega 'adi loina
siloba, ma gide si'wa 'oidiyega sisi'wediya,
ma wete gide sa'e 'oidiya sibe'uwa.

10 Ta 'ilobwainediya tuwa simata gibugibu, ma
'ane geya sowana to'aha si'ita'ita, ma wete
tuta mabwaiyana 'adi 'aha'ahala mwauna
'oidiyega tuluhadi silotayohu hataya.”

Cetolema taudi geya meYudiya weyahidi

11 Taudi Yudiyaedi situpa eeta togidega
'ladi loina? Cabehega nage sibe'u hataya ma
nata geya wete sitohotoholo hila, bo? Nata
geya!  Cabwa sitoholo hila! Ma hesiyage
wanuwatuhuyahi 'abehega taudi sipuiya, eeta
'omi tomiya ganamuli 'etolema walobeya, ma
melsileliyedi nata sihe'ipi'ipiyegomi. 12 Ta moisa,
'lomi geya meYudiya 'etolemanaina walobeya,
weyahina meYudiyaedi si'elobe'uwa, ma 'eguma
sitoholo hilama beno 'ebe yaliyaya madouna
mabwaiyada 'oida.

13 Cigu hegwaegwae bewa 'omi tomiya gana-
muli weyahimi. Taugu Yesu Keliso 'ana tohep-
waila mabwaiyami 'oimiya, eeta 'igu paihowaina
weyahina yagwae hane, 14 ma 'omi tomiya gana-
muli nata taudi meYudiya sihe'ipi'ipiyegomi, ma
'ane 'idi he'ipi'ipiina weyahina nuwadi sibuidi
ma 'etolema siloba Yehoba 'oinega. 15 Ma
Yehoba meYudiya 'iguipailediya ma 'abehega
'omi tomiya ganamuli 'i'ahwa 'iya'iyaguwegomi,
eeta tolahisa 'eguma meYudiyaedi si'auta hilama,
beno 'ausala hedade, ma 'ana 'ita nata gide 'abwa
taudi 'amasega sitoholo hila.

16 Ma_tubudiuina Ebalahamo moisa Yehoba
'ina loheya, eeta taudi wetenuge Yehoba
'ina tomotaiyao. Eema 'ebe'ita 'aigeda bewa
ya'ebwaegomi. Ceguma 'wateya ma'ehauna

wa'ita ma 'ausalana, beno wasanapu pwaiya
labehega 'e'etahi nata bwebwe'ana. Gide
wete 'eguma 'aiwe 'eta lamuna wa'ita ma
lausalana, beno wete wasanapu pwaiya 'abehega
lahalahanaowedi bwebwe'adi.

17 Eeta taudi meYudiya gide tuwa Yehoba
'ina 'aiwe lahanao tupwadi silotalasa, ta 'omi
'loimiyega 'themiyalaenediya, weyahina 'omi hali
laiwe lahanao ma 'ihesinuwegomiya, ta 'ina
laiweina 'oina 'ilagu hepa'igomiya, ma 'ina
laiweina 'oinega 'ana we'ahega wanumanuma,
beno Yehoba 'ina helau walobeya. 18 Ma hesiyage
'ina helauina sahena weyahina wagwaegwae
hanehane, weyahina laha geya sowasowahina
lamu 'iloinae, ma lamu hesiyage sawasawahina
laha 'iloinaedi.

19 Weyahina 'eguma wanuwahane, ma wag-
wae, “Yehoba 'ina 'aiwe lahanao 'ilasa pwaidiya,
eema tauma 'oimega 'ithemiyalaediya.” 20 Beno
moisa. Ma hesiyage wanuwatuhuyahi beno la-
galagaedi 'illasediya weyahina geya sida hemisa,
ma 'omi 'imi hemisega yawasimi bwebwe'ana
walobeya. Eeta 'ami lobwaina Yehoba wa-

mataute ma_ sahena wanuwanuwa hanehane.
21 Nata gide lahalahaedi 'ane Yehoba 'ina 'aiwe

moisa 'oinega 'ilasalasa yahulediya, 'i'ewahiladi
ma 'themiyalaenegomi, ma 'omi 'i'ewa yahule-
gomi.

22 He'ita bewama ta'iteya Yehoba 'ina helau
ta 'ina loina pa'ala, weyahina tobe'u 'oidiya
'ina loina pa'alina 'ilagulagu, ma hesi 'omi
'ithelauwegomiya, ma 'eguma 'ina helauina
walogwahate, 'omi wete 'ilasa yahulegomi. 23 Ta

leguma meYudiyaedi sinuwabui ma sihemisa
hila, nata wete Yehoba 'oina 'ilaguhepa'i hiladi,
weyahina Yehoba sowasowahina ma gide
'ipaihowa 'esa.

24 Ma 'omi geya meYudiya wanuwatuhuyahi
labehega mwalo 'omi hali 'aiwe lahanao, ta
geya Yehoba 'ina 'aiwe 'oina wada miya, ma
'ina paihowa 'ebe henuwanainaida madouna
'oimiya 'ipaihoweya, weyahina 'ina 'aiwe 'oina
'itubwegomiya, ma meYudiyaedi taudi Yehoba
'ina 'aiwe lahanao moisa sawasawahina wete
'ilagu hepa'ihiladi 'ina 'aiweina 'oina.

Melsileli 'adi 'abihetena

25 Ciyagwao, nuwanuwagu ginaula 'aigeda
dahwadahwaina melsileli weyahidi yahepwaile
'oimiya ma 'ane sahena wanuwanuwa hane-
hane, ma ginaula bewa wasanapu 'abehega
nata melsileliyedi sidebapa'ala 'ana siga 'omi
tomiya ganamuli hesihesinuwami mabwaiyami

'abihetena wa'ewa. o _
26 Ma 'ane melsileli mabwaiyadi 'abihetena

'abwa siloba. Weyahina Yehoba 'ina buki 'oina

'ithepwalila, 'igwaeya,

“To'abihetenaina, gwama Saiyoni, 'abwa
'ilatuma, ma susu Yakobo 'idi puiyedi
'i'ewayahuledi. 27 Ma tutaina 'eguma 'idi
puiyediya'ewayahuledi, nata gwae hemisa
'ausalana ya'ebwaedi.”

28 Ma bewa tutaina moisa meYudiyaedi
Yehoba silolo'alehe, weyahina tetela
bwebwe'ana  siguipaileya, 'oinega  'omi
tomiya ganamuli 'abihetena wa'eweya, ma
hesiyage wanuwatuyahi 'abehega meYudiyaedi

Yehoba 'ihelauwediya, weyahina mwalona
tubudiyaowedi Yehoba 'ihesinuwediya 'ina
bodao. 29 Ma geya sawasawahina Yehobaina
mumugana, ma 'ina hesinuwa, nuwana 'ina
helau, 'oidiyega 'ibui.

30 Ma 'omi geya meYudiya hesiyage mwalo
geya Yehoba wada muliyeya, ma bewa tutaina
Yehoba 'ina 'atemuyamuya walobeya, weyahina
meYudiyaedi Yehoba siguipaileya.

31 Wete gide taudi 'abwa Yehoba 'ina
latemuyamuya siloba, gide 'omi tuta bewa
walobeya. 32 Eema tologuipaila mabwaiyada
bewa gide Yehoba 'imumuga 'esegita ma
labehega 'ina 'atemuyamuya 'ihe'itegita.

33 Ma moisa, Yehoba 'ina loina ta 'ina sana-
puwao sihemadou hedada, ta geya 'eta wete taiya
loidega sawasawahina Yehoba 'i'epatei ma 'ina
nuwatuhuwao ta 'ina paihowao 'isanapudi, nata
tahiya'asae. 34 Cina sanapuina 'imadou hedada,
ta geya sawasawahida tahututao ma 'abehega
leta to'aha nata 'oina tahe'ita, 35 nuwana 'eta
to'aha weyahina 'ana haga talagu ma 'ihemaisa
loida.

36 Weyahina tauna ginaula mabwaiyana 'adi
topaihowa, ma tauna wete 'ina waiwaiyega 'iboi
weyahina 'ipaihowediya. Eeta Yehobaina tauna
tahepwatu hatae. Emeni.

12

Wahida tatagwaledi Yehoba weyahina
1Tasigwao, wanuwatuhuyahi 'abehega Yehoba
'ina 'atemuyamuya 'oida 'imadou hedada, ee
'loinega bewa 'igu loguguya 'oimiya, tuta bewa

mayawasimi wamiyamiya wapwaoliyegomi
Yehoba 'oina, weyahina Yehoba nuwanuwana
wahimi mabwaiyadi watagwaledi 'ina paihowa
'oina. Bewa gide paihowa 'esaina beno tapwalolo
moisa 'ina 'eda Yehoba matana.

2 Sahena bale'u mumugana 'oina watagwa
tagwalegomi, ma hesi wahimi mabwaiyana
watagwaledi Yehoba 'oina. Coinega 'imi
nuwatuhuwao Yehoba 'i'abi hehauhaudi, ma
'ina nuwatuhu bwebwe'adi ta yaliyaliyayadi ma
dumwadumwaludi wasanapudi. 3 Camo'isamo
tuwa Yehoba 'oinega 'atemuyamuya yalobeya,
ma sawasawahigu wete yaloguguya 'oimiya
eema sahena wanuwanuwa hane, ma hesi
ma'imi sanapu wanuwatuhu bwaibwaina,
weyahina Yehoba 'ina heguheguyai 'oida 'ida
hemisa talobediya, ¢ eeta wahidaina 'aigeda
tuwa, ma yahudi 'idi paihowa hagana ma
hagana.

5 Tauda gidemusa Yesu Keliso yahunao, ma
laigeda 'aigeda 'ida paihowao hagana ma
hagana, ma hesiyage mabwaiyada Keliso 'oina
taheboda 'aigeda ma tahe'abi 'abihetena. 6 Tauda
laigeda 'aigeda sanapu ma waiwai Yehoba
'itheguyaigita, eeta tupwadi 'adi heguheguyai
hagana 'iyadiyao 'oidiyega. Weyahina 'eguma
taiya ma'ina hemisa, ma Yehoba 'ina nuwatuhu
'igwaehapwese, beno tuwa 'ana lobwaina ma
gidemusa 'ipaihowa 'ese.

7 Ma 'eguma taiya 'abihetena '‘isanapuya,
nata 'iyanao 'i'abihetedi. Ma 'eguma taiya
he'ita 'isanapuya, 'ihe'ita tuwa. 8 Eema
'eguma taiya tuta baibaiwana 'iyanao 'i'abi'abi

hewaiwaiyedi, ee 'ipathowa gidemusa. Ma
taiya wete tuta baibaiwana 'i'ehe'ehele, beno
ma'ina 'atetagwala 'i'ehele. Ma 'eguma taiya
'ithetohanugeta, 'ida paihowa bwaibwaina. Ma
leguma taiya ma'ina 'atemuyamuya, ee 'iyanao
'I'abi'abihetedi ma'ina yaliyaya.

Helau 'eda moisa.

9 Wahelau maoisa. Pui waguipaile, ma
mumuga bwebwe'ana hesiyage wa'abiyahi.
10 Ciyamiyao wahelau bwaibwainidi, ma wete
wahe'asisiyanedi, 11 ma Yehoba 'ina paihowa
'oina sahena walologuipaila, ma hesi ma'imi
latetagwala wapaihowa.

12 Ma wanuwatuhuyahi ‘'abehega tuta
linaonaoma Yehoba 'ina 'abihetena 'ilatuma,

ma weyahina wayaliyaya, 'oinega 'imi
miyamwau 'oidiyega wa'ahwa'ahwanoi Yehoba
loina, ma'imi 'alama'i'ita. 13 Ma 'eguma

tasimiyao 'eta to'aha mwau 'ilatu 'oidiya, beno
'imi tobwatobwega wa'abihetedi, ma wete
wabwauwedi 'imi hada.

14 Ma 'eguma taiyawedi siguipailegomi geya
sowana waheheliyedi, ma hesi wagwae helau
'oidiya. 15 Ma 'eguma toyaliyaya wa'itadi, ma-
hetemiyao wayaliyaya. Wete gide 'eguma to-
hedoudou wa'itadi, mahetemiyao wahedoudou,
16 eema 'ane waboi wahelau hilegomi. Ma sahena
wanuwanuwa hanehane, nuwana watohotoho
ma wahetoloina, ma hesi taudi geya sanidimo
wa'ahwa 'iya'iyaguwedi.

17Ma 'eguma taiyawedi silo'alehegomi, sahena
mumuga galana 'oinega wahehemaisedi, ma

hesi wahemaisedi mumugaedi gide tomotai mab-
waiyadi si'ahwa'ahwa bwebwe'ane 'oidiyega.
18 Eema wete watoho waiwai ma mumuga
bwebwe'ana 'oinega tomota mabwaiyadi ma-
hetemiyao wamiya daumwala. 19 Ma sahena wa-
hehetoloina togala 'oidiya ma 'abehega 'idi pui
wahemaisedi, weyahina bewa ginaulaedi Yehoba
tauna 'ana toloinaina, ta Yehoba 'ina buki 'oina
gide 'thepwaila 'esa, 'igwaeya,

“‘Tomotai 'idi pui weyahina yaboigumo 'abwa

yaloinae.” Yehoba 'ina gwae gide.”

20 Ma 'eguma 'ami 'alehao sigomale 'e'ahai
wa'ebwaedi, bo 'eguma tani'odi 'iyahala we'aha
wa'ebwaedi, eema 'ane 'idi puiyedi weyahidi
sideba mwadina ma sinuwabui. 21 Eeta sahena
pul watagwatagwale ma 'oimiya 'ihewaiwali,
ma 'omi hesiyage wahewaiwai sine mumuga
bwebwe'ana 'oinega.

13

Toloinao tahe'asisiyedi

1 Mabwaiyada 'ilobwainegita ma 'ada toloinao
tahe'asisiyanedi, weyahina 'idi paihowaina
Yehoba 'i'ebwaediya. Ma 'eguma 'idi paihowaina
geya Yehoba 'oinega, geya sawasawahidi
sihetoloina 'oida. 2 Eeta 'eguma taiya toloinaedi
'isinalidiya beno Yehoba 'ina paihowa 'isinaliya,
eeta 'abwa maisa galana 'iloba Yehoba 'oinega.
3 Ta toloinaedi 'idi paihowa geya 'abehega
tobwebwe'adi si'ehematautedi, ma topui
hesiyage si'ehematautedi 'idi puiyao weyahidi.
Ta 'eguma geya nuwami toloinaedi wamatautedi,

mumugami hedeyage sidumwalu, eema 'ane
si'ahwa bwebwe'anegomi.

4 Weyahina taudi Yehoba 'ina topaihowao
ma 'ane si'abihetegomi. Ma 'eguma mu-
mugami galana, nata wa'ateyoho, weyahina
taudi toloinao 'abwa siloinegomi. Weyahina
Yehoba loina 'i'ebwaediya ma topui siloinaedi.
5 Eeta 'ilobwaineya ma toloinao tahe'asisiyanedi,
tabu ta loina taloba, beno 'eguma mumuga
bwebwe'ana nuwanuwada.

6 Sawasawahina wete 'ida takesi ta'ebwaedi,
weyahina taudi Yehoba 'ihesinuwediya ta 'ina
paihowa sipaipaihowa. 7 Coinega takesi 'adi
tuta 'ewa 'oina ma'ida tagwala tatakesi, ma
weteyage toloinao ma babada tahe'asisiyanedi
ma weyahidi tayaliyaya.

Helau

8 Cami buki wahemaisa hegumwalidi,
eema 'ane buki 'aigeda tuwa weyahina
wanuwanuwatuhu beno helau, tauna geya
sawasawahida tahemaisa hegumwali, weyahina
leguma 'iyadao tahelauwedi beno loina
mabwaiyadi tapaihowediya,  loinaedi 'ane gide
sigwaeya, sahena logwali, sahena lohe'amasa,
sahena yagaha, sahena matalolo, eema tupwadi
wete. Ma loinaedi 'adi bwagila, bewa gide
ligwaeya,
“Clyamwao 'uhelauwedi gide 'uboi

'uhehelauwego.”

10 Ceguma loina bewa 'upaihowa, 'ana gwae
gide beno Mosese 'ina loinao mabwaiyadi
lupaipaihowadi, weyahina 'eguma taiya 'atena



Loma 13:11 xlix Loma 14:3

helau 'imiyamiya, nata geya sowana 'iyanao 'idi
miya 'i'abihegala.

11 Ee 'oinega bewa tutaina sawasawahina tuwa
leguma gide wapaihowa 'esa, weyahina 'ida
tuta 'i'ilunamo ma 'igumwala. Yesu bo'i wa-
hemiseya, ee 'oinega sahena wa'eno'eno ma hesi
wa'o'oyatola, weyahina 'ida tuta 'i'iunamo ma
'ada To'abiheteina 'ilatuma.

12 Ta moisa tuwa 'i'ilunamo gona 'i'adale, eema
'ane nihuwana 'ana paihowa ta'ebesine, ma
ta'atububugita sabwelo 'ana paihowa weyahina.
13 Coinega ta'ita yahigita ma sahena we'aha wai-
waina tanumanuma ma taheyauyaule, sahena
wete talologwali, ma sahena wete tahe'ahwa
panapanawa, nuwana tahe'upwa besobeso.

14 Sahena bale'u mumugana weyahina
tanuwanuwatuhu, ma hesiyage 'ida Bada Yesu
Keliso mumuganega tatauya.

14

Lomugi weyahina

1 Tupwadi tomota 'idi hemisa we'ana, sawa-
sawahina tatagwala ma 'ida boda 'oina siluhuma
ma tahe'iya'iyagu, ma hesi sahena mahetedao
tahe'ohe'ohe. 2 He'ohe'oheina gide 'eguma
tupwami wagwae, “Ce'ahai mabwaiyadi sawa-
sawahina ta'aidi.” Ma tupwami 'imi hemisa
we'awe'ana wagwae, “Cuibai ta'etala he'asisiye,
sahena ta'ai'ai.”

3 Sahena taudi to'e'uibai sisinasinala to'etala
he'asisiyedi 'oidiya, eema to'etala he'asisiyedi

wete, sahena to'e'uibaiyedi si'ahwa'ahwa
galagalaedi, weyahina Yehoba 'ihesinuwediya

'abehega tauna natunao, 4 ma wete tauna 'ina
topaithowao, eeta tauna tuwa 'adi to'itayahina,
ma 'owa geya. Coinega 'eguma 'i'ahwa
bwebwe'anedi bo 'i'ahwa galagalaedi 'iboi
'ina 'ebeloina, weyahina tauna sawasawahina
'I'abihe waiwaiyedi ma geya sowana siwe'awe'a.

5> Tupwadi tomotai 'idi nuwatuhu wete gide
labehega sabwelo tupwadi ma'adi he'asisi
madouna, ma 'iyadiyao tupwadi 'idi nuwatuhu
labehega sabwelowedi mabwaiyadi tuwa
mahemahetena. Ceguma nuwatuhu bewa
gide talobeya, 'llobwaineya ma 'aigeda 'aigeda
taunamo 'eguma to'aha 'eta 'isanapuya 'abehega
bwebwe'ana, beno 'imuliye tuwa. 6 Ma 'eguma
leta taiya sabwelo tupwadi 'ihe'asisiyanedi,
tauna 'ipaipaihowa gidemusa Yehoba weyahina.
Wete gide 'eguma 'eta taiya 'e'ahai mabwaiyana
'j'ai'al besobeso, tauna 'iboi 'ina nuwatuhu
beno 'abehega 'ina 'aiyega Yehoba 'ihe'asisiye,
eema 'e'ahaiyedi weyahidi 'iloloyauwedo Yehoba
loina. Wete gide 'eguma 'eta taiya 'e'ahai
tupwadi 'i'etala he'asisiyanedi, tauna 'iboi 'ina
nuwatuhu ma 'abehega Yehoba 'ida he'asisiye,
ma weyahina 'iloyauwedo 'oina.

7Ma geya 'eta taiya 'oidega sawasawahina ma
'iboi 'iloinae yawasina bo nuwana 'ina 'amasa
weyahina.

8 Ma 'ida Badaina hesiyage tauna yawasida
mabwaiyana ma 'ida ‘'amasa ‘'iloiloinaedi,
weyahina tauda 'ina bodao. ° Bewa weyahina
Keliso 'i'amasa ma 'itoholohila, ta 'abehega
to'amasaedi ma tauda mayawasida mabwaiyada
'oida 'ihetoloina.



Loma 14:10 li Loma 14:16

10 Coinega wanuwatuhuyahi ma sahena
wagwaegwae hesinuwa bo tasimiyao
walolomugiyedi, weyahina tuta 'inaonaoma
'abwa mabwaiyada Yehoba matana tatoholo
ma 'iloinaegita, 11 gide Yehoba 'ina Bukiya
'thepwalila,

“Yehoba 'igwaeya: Taugu miyamiya hatayagu,
eeta 'abwa tomota mabwaiyadi si'etuluha
'oiguwa, ma si'ahwa Badaegau.”

12 Eema 'aigeda 'aigeda nata taboi mumugada
tahepwailedi Yehoba 'oina.

Sahena iyadao tagihegihe galadi

13 Coinega sahena 'iyadao ta'ahwa'ahwa gala-
galaedi, ma hesiyage taboi mumugada ma 'ida
paihowa ta'itayahi, ma 'ane gesowana 'iyadai
laigeda ta'abi'abi hewe'a 'ina 'etala he'asisi
weyahina. 14 Cida Badaina Yesu nuwagu 'i'abi
hemaedaneya moisa, ta yasanapuya 'abehega
geya 'eta 'e'ahai 'eto'etobodana, ma 'eguma 'eta
loheya 'ina nuwatuhu 'abehega 'e'ahai tupwadi
'eto'etobodadi, beno 'etobodaina tauna tuwa
'iboi weyahina.

15 Bo nuwana 'eguma tupwadi 'iyadao
sigwaeya 'abehega 'uibai tupwadi he'ahe'asisidi,
ma 'eguma 'u'ai nata tomotaedi sinuwagala.
Beno geya helau 'ana 'eda. Ma 'unuwatuhuyahi
hesiyage 'abehega tomotaedi weyahidi Keliso
'i'amasa, ee 'oinega sahena ginaulaedi
he'ahe'asisinidi matadiya 'u'ai'ai, nata gide
'u'abi hewe'adi.

16 Ta 'owa 'oiuwa 'e'ahainaina bwebwe'ana,
ma hali tomota 'oidiya galana, eeta 'eguma

si'itago 'u'ai'ai nata si'ahwa yaliyego. 17 Ma hesi
wanuwatuhuyahi beno Yehoba 'ina 'ebeloina
geya 'e'ahai nuwana we'aha weyahidi, ma hesi
mumuga bwebwe'ana, ma nuwadaumwala ma
yaliyaya, beno Yaluyaluwa Tabuna 'oinega.

18 Ta 'eguma mumugaedi 'oidiyega Keliso
'ina paihowa tapaipaihowa nata Yehoba
weyahida ‘'iyaliyaya, ma tomota weteyage
si'lahwa bwebwe'anegita. 19 Eeta tatoho ma
tamiya daumwala eema 'ane tahe'abi 'abihetena
mahetedao. 20 Sahena 'e'ahai 'oinega Yehoba 'ina
paihowa wa'abi'abi hegala, weyahina 'e'ahai
mabwaiyana 'ausalana, ma 'eguma 'eta 'e'ahai
loinega 'iyadaina tagihegala, 'e'ahainaina sahena
ta'ai'ai hila.

21 Coinega bewa tutaina 'ilobwainegita ma gin-
aulaedi 'iyadaowedi sihehe'asisiyanediya, beno
luibai bo nuwana bwasi waiwaina, sahena
ta'abi'abi tohodi, 'amuge 'iyadaowedi tagihegal-
adi. 22 Ta moisa 'imi paihowaedi wahemisediya
labehega 'ausaladi Yehoba matana, ma 'aigeda
tuwa, 'eguma sahena 'iyamiyao wagihegihe gal-
adi beno 'ebe yaliyaya 'oimiya.

23 Ma 'eguma ma'ida henuwanaluwa
le'ahaiyedi ta'aidi, beno tapuiya Yehoba matana,
weyahina geya tahemisa. Eeta tasanapu pwaiya
labehega 'eguma to'aha 'eta tapaihowa ma geya
tahemisa, beno pui.

15

Tohemisa we'awe'adi ta'abihetedi
1 Taiyawedi tauda 'ida hemisa waiwaina

sawasawahina ma 'iyadao taudi 'idi hemisa

we'awe'ana ta'abihetedi. Gesowana taboidamo
weyahida tanuwanuwatuhu. 2 Eeta 'aigeda

laigeda sawasawahina 'iyadao ta'abihetedi ma

'ane 'idi hemisa 'thewaiwai. 3 Weyahina Keliso

wete gide geya 'iboinamo weyahina 'inuwatuhu,

ma hesi 'ana mwauwedi Yehoba 'ina Buki 'oina

'ithepwailediya 'igwaeya,

“Tomotaiyedi si'ahwa'ahwa galegalegowa, beno
taugu 'oiguwa gwaeina si'ina'inana.”

4 Ma wete 'ebe'itao baibaiwadi Yehoba
'ina Buki 'oina 'ihepwailediya Yehoba 'ina
labihetenaedi weyahidi, 'eguma 'ebe'itaedi
tahemisaedi, ta'alama'i'itana ma'ida
nuwatuhuyahina 'ane 'etolema 'abwa ta'ewa.

5 Coinega tanuwatuhuyahi 'abehega Yehoba
'iboi to'alama'i'ita ma to'abihepa'ala, 'oinega
tauna sawasawahina 'i'abihe pa'aligita, ma 'ida
nuwatuhu talo'aigede gide Yesu Keliso 'ina
nuwatuhu. 6 Eema 'ane mabwaiyada nuwatuhu
laigeda 'oinega Yehoba tahepwatuwe, tauna 'ida
Yehoba ma wete 'ida Bada Yesu Keliso Tamana.

Bewa tetela bwebwe'ana 'omi geya meYudiya
loimiya.

7 Coinega ‘'iyamiyao wabwauwedi ‘'imi
he'iya'iyagu 'oidiya, gide Yesu Keliso tauda
'i'ahwa 'iya'iyaguwegita, ma 'ane Yehoba 'ana
hepwatu 'ihemadou. 8 Ma wanuwatuhuyahi
labehega Keliso wete meYudiya ‘'oidiya
'ithetopaihowa, 'abehega Yehoba 'ina gwae
hemisaedi babada nugenugetadi ‘'oidiya
'igwaeneya, 'adi moisa 'ida latu, ° ma wete
labehega taudi geya meYudiya gogo mabwaiyana
loidiya simiyamiya, Yehoba sihepwatuwe 'ina

latemuyamuya 'oidiya weyahina. @ Weyahina

Yehoba 'ina Buki 'oina 'aigeda lele 'imiyamiya,

'igwaeya,

“Bewa lamuna ‘'oinega tomiya ganamuli
mahetegwao nata 'ahepwatuwego, ma
wete Saniu weyahina ma'ima hepwatu
'awaliwali 'oiuwa.”

10 Ma wete 'ina gwae 'aigeda 'igwaeneya,
“Comi tomiya ganamuli Yehoba 'ina tomotaiyao

mahetemiyao 'abwa wayaliyaya.”

11 Ma wete 'igwae hila, 'igwaeya,

“Comi geya meYudiya, Badaina wahepwatuwe,
ma  wete mabwaiyami  wa'ahwa
bwebwe'ane.”

12 Wete gide Aiseya 'ina Buki 'oina 'igwaeya,
“Ci'ilunamo Desi 'ina bodao 'oinega loheya

'aigeda 'itauyama, ma gogo mabwaiyana
'floinaedi, ma taudi tomiya ganamuliyedi
nata sihemisa 'abehega tauna ‘'adi
To'abihetena.”

13 Ta Yehoba 'iboinamo ma'ana hemisa,
weyahina 'iboi tuwa 'oinega lema bwebwe'adi
talobaloba, 'oinega nuwanuwagu ma ma'imi
yaliyaya wahemisa eema 'ane 'imi miyamiya
sibwebwe'ana, ma wete Yehoba Yaluyaluwanega
'I'abihe waiwaiyegomi, ma 'imi hemisaina
'themadou bwaibwaina.

Paulo 'ina loguguya weyahina

14 Ciyagwao, yasanapu bwaibwainigomiya
'omi tomota bwebwe'ami ma sanasanapumi,
sawasawahimi wete 'iyamiyao 'oidiya 'eda'eda
bwebwe'ana wahe'ita. 15 Ma 'imi leta bewa
ma'igu 'atepatu ya'etoladiyawa ma 'ane tupwadi

ginaula wanuwatuhu vyahidi, weyahina 'igu
paihowaina Yehoba ‘'i'ebwaegauwa, 16 ta
labehega Yesu Keliso weyahina yahetohalewasa
'lomi tomiya ganamuli 'oimiya. Cigu paihowa
Yehoba 'oina gide pwaoli, ma 'oinega Yesu
wasana wahesagohe, 'abwa  muliyetega
ya'ebwayaegomi Yehoba ‘'oina, weyahina
Yaluyaluwa Tabuna 'ideuligomiya, ta weyahimi
Yehoba 'iyaliyaya madouna.

17 Ta moisa ma'igu yaliyaya Yehoba 'ina
paihowa yapaipaihowa weyahina Yesu Keliso
mahetegu 'apaipaihowa. 18 Coinega taugu
yaboigumo 'igu paihowa weyahidi tuta bewa
yahehepwailedi 'oimiya, ta geya hali tomota 'idi
paihowa weyahidi. Ma yahepwaila dumwalu
'oimiya, beno 'igu loguguya tomiya ganamuli
sihesagohediya eeta sihematamatanaediya,
weyahina Yesu Keliso 'ina waiwai 'oiguwa
limiyamiya. 19 Ma wete 'igu paihowaedi
waiwaidi ma 'ebenuwa henainaida si'itediya,
weyahina Yehoba Yaluyaluwana 'ina waiwaiyega
Keliso wasana yaloguguya sakowasiyeya
Yelusalemega ta 'ana siga Ililikomi.

20 Nuwanuwagu tupwa 'ehaudimo 'oidiya
yaloguguya nugeta, 'asaedi taudi geya Keliso
wasana sihesagohe, weyahina geya nuwagu
hali tologuguyao 'idi paihowa yaloheposeyane.
21 Yehoba gide 'ina Bukiya 'ihepwaila 'esa,
ligwaeya,

“Taiyawedi To'abihetenaina tetelina geya sihe-
sagohe, ee 'abwa sihesagohe ma sisanapu.”

Paulo nuwanuwana meLoma 'ibo'enedi

2223 Bewa lamuna 'oinega geya yada
habo'enegomiya. Ma moisa bolime
baibaiwa hedade 'oidiya nuwanuwagu ma
yahabo'enegomi, ma hesi geya sawasawahigu.
Ma 'asa bewa 'oina 'igu paihowao yalosalohiya,
24 ee 'oinega bewa tutaina nuwana yabo'ene
nugetegomi ma tupwana tayaliyaya toyawa, ee
labwa wahegelugau ma yatauya Sipeini.

25 Hesi muliyetega 'abwa yatauyawa 'oimiya,
nuwanuwagu ma yatauya nugeta Yelusalema,
ma tohekalesiya 'adi lema ya'ebwaedi,
beno meEsiya 'idi helau. 26 'Weyahina
meMasidoniya ma meGilisi nuwanuwadi 'idi
helauina yatauye tohekalesiyao wewelohedi
Yelusalema 'oina. 27 Weyahina bewa 'idi

nuwatuhu madouna. Ta moisa tuwa lemaina
sawasawahina meYelusalema siloba meEsiya

loidiyega, weyahina nugeta meYelusalema
loidiyega Esiyaedi Keliso tetelina sihesagoheya,
yaluyaluwadi 'ana lema weyahina, ee 'oinega
taudi wete bale'u tobwatobwaidi ‘'oidiyega
si'e'ehele meYelusalema 'oidiya.

28 Ee 'eguma 'igu paihowaina yalosalohi,
beno helauina mabwaiyana meYelusalema
ya'ebwaedi, 'abwa yatauyawa 'oimiya, eema
loimiyega yagelu hila yatauya Sipeini. 29 Ma
yasanapuya 'abwa 'igu habo'enaina 'oimiya
bwebwe'ana weyahina Keliso 'ina helau
madouna 'oiguwa 'imiyamiya, eeta 'abwa
tayaliyaya mahemahetena.

30 Ciyagwao, 'ida Bada Yesu Keliso saninega
ma Yehoba Yaluyaluwana 'ina helauwega
ya'ahwanoi 'oimiya, ma 'omi mahetegwao

Yehoba 'oina ta'ahwanoi waiwai, 31 ma 'ane
taudi Yesu 'ana tologwahataedi Yudiya 'oina geya
sowana si'abi'abi hegalegau, eema tohekalesiyao
wewelohedi Yelusalema 'oina wete weyahidi,
eema helauina yatauye 'oidiya 'ane siyaliyaya
weyahina, ma sahena siguiguipaila.

32 Ta 'eguma Yehoba 'ina nuwatuhu gide, nata
ma'igu yaliyaya yatauyawa 'oimiya, ma nobwa
tupwana ya'aiyawasi.

33 Yehoba mahetemiu, tauna nuwadaumwala
moisa lamuna. Emeni.

16

Paulo 'ina gwae helau

1 Nuwamiya yalagu nuhudai Pibe weyahina,
tauna 'i'abi'abihetena 'asa Kenikiliya 'idi hekale-
siya 'oina, 2 ma 'eguma to tuta 'itauyawa 'oimiya
nuwanuwagu watoe 'imi hada 'ida Bada sa-
ninega, weyahina mumuga bewa gide Yehoba
'ina topaihowao 'ilobwainediya, ma wete Pibeina
leguma to'aha 'oinega 'ito'uto'upa wa'abihete,
weyahina tauna gide 'ipaipaihowa 'esedi to-
hekalesiyao baibaiwadi 'ihehelauwedi, taugu
gide 'lemegauwa.

3 Cigu helau wete wahepwaile Pilisila ma
Akuila 'oidiya, taudi mahetegwao mwalo Yesu
Keliso weyahina 'ahetopaihowa, 4 ma wete yawa-
sidi sitagwaleya weyahigu saugaina 'ebe hesilae
loidiya. Ta weyahidi yaloyauwedo madouna,
ma geya 'abehega taugumo 'igu loyauwedo,
ma tohekalesiya 'asaidi 'atamanega wete ma-
hetegwao 'ima loyauwedo siteluwaedi weyahidi.
5 Ta 'igu helau wete wahepwaile tohekalesiyaedi

si'eto'eto'auta Akuila 'ina hada. Ma 'iyagu
Epinito weteyage 'oina yahelauwa, tauna Yesu
Keliso 'ana tohemisa nugenugetaina Esiya 'ina
'ebeloina 'oina.

6 Meli wete 'oina yahelauwa, tauna
weyahimi 'i'ala'i'iwasa madouna. 7 Ciyagwao
Anidaloniko ma Diuniya wete 'oidiya yahelauwa,
taudi meYudiya, mwalo mahetegwao deliya
lamiyamiya, siteluwaedi ma'adi 'amayaba Yesu
'ana tohepwailao 'oidiyega, weyahina taudi
tohekalesiya nugenugetadi 'abwa muliyega
taugu.

8 Ta wete 'iyagu moisa Amipiliya 'oina yahe-
lauwa, tauna 'ida Bada 'ana tohemisa 'aigeda.
9 Ma wete 'igu helau Ulibano 'oina, tauna ma-
hetedai Keliso weyahina tapaipaihowa. Ta wete
'iyagu Sitakisi 'oina yahelauwa. 10 Cigu helau
wete Apeli 'oina, tauna Keliso 'ana tohemisa
moisa. Ma Alisitobulo ma'ina susuwao 'oidiya
wete yahelauwa, 11 Ta Helodiyami weteyage,
tauna 'igu susu gwama Yudiya 'aigeda, eema
tohekalesiyaedi taudi Nakiso ma 'ina susuwao
wete 'oidiya yahelauwa.

12 Cigu helau wete Talipina ma Taliposa, taudi
'ida Bada 'ina topaihowao 'oidiya. Ta 'iyagu Pelisi
wete 'oina yahelauwa, tauna Bada 'ina paihowa
weyahina 'i'ala'i'iwasa madouna.

13 Ta wete Lupuso 'oina yahelauwa, tauna
topaihowa bwebwe'ana 'ida Bada weyahina, ma
sinanaina weteyage 'oina yahelauwa, tauna 'agu
tohelau, gide 'abwa taugu natuna moisa. 14 Cigu
helau weteyage Asinikilito ma Pilegoni ma Helimi

ma Pataloba ma Helimasi, ta tohekalesiyaedi
mahetediyao wete 'oidiya.

15 Weteyage yahelauwa Pilologo ma Diuliya
loidiya, ta wete Neliusa manuhuna 'oidiya. Wete
Olimipasi ma Yehoba 'ina tomotaiyedi mahete-
diyao 'oidiya yahelauwa.

16 Caigeda laigeda liyamiyaowedi
mahetemiyao he'iya'iyagu 'ana moisega
wa'atusapwalidi. Ta wete tohekalesiyao

mabwaiyadi tupwa baibaiwana 'oidiyega, 'idi
helau tohekalesiyao tupwa Loma 'oimiya.

Paulo 'ina henuwalagu 'ana 'ebe losaloha

17 Tasigwao bewa 'igu 'ahwanoi madouna
loimiya, beno wa'itayahigomi towatahao
loidiyega, weyahina he'itaedi wa'ewediya
taudi 'adi wahi'wata, 'oinega ta si'ahwa'ahwa
galegale ma weteyage tomota 'idi hemisa
si'abi'abi hewe'adi. 18 Ceguma taiyawedi 'idi
paihowa bewa gidemusa taudi geya 'ida Bada
Yesu Keliso weyahina sida paihowa, ma beno
siboi tuwa 'idi nuwatuhu si'e'epaihowadi,
weyahina 'idi gwaeyao hoto hedada, ma tomota
we'awe'adi si'e'e'abo'abowedi ma  silisilisi
hiledi. 19 Ma 'omi hesiyage tomota mabwaiyadi
sisanapugomi 'abehega tetela bwebwe'ana
lana tohematamatanao, ta weyahimi
yayaliyaya madouna. Eema nuwanuwagu
mumuga bwebwe'ana mabwaiyana wasanapu
bwaibwainidi ta mumuga galadi walogwahatedi.

20 Moisa Yehoba tauna daumwala huhuna,
ta nata Seitani 'i'ahusepale mwayamwayauwe
loimiyega.

Cida Bada Yesu Keliso 'ina helau 'oimiya.

21 Bewa Timoti ma taugu 'ima helau 'oimiya,
Timoti tauna mahetegu 'apaipaihowa, ma tup-
wana wete 'lyamayao meYudiya taudi Lukiyo ta
Yesoni, ta Sosipateli.

22 Leta bewa taugu Talitiyasi yalele, Paulo
weyahina, ma yahelauwa 'oimiya 'ida Bada
saninega. 23 Ma loheyaina bewa 'ina hada
lamiyamiya, sanina Geyo, 'ihelauwa 'oimiya,
hada bewama tohekalesiyao 'idi 'ebe 'eto'auta.
Ma Elasito wete, 'asa madouna bewa 'ana mane
'ana to'itayahina, ta tasidai Kwatasi sihelauwa
'oimiya. 24 (-)

25 Coinega tuta bewa Yehoba tahepwatuwe,
weyahina tauna sawasawahina 'i'abihe
waiwaiyegomi, 'igu loguguyaina 'oinega, Yesu
Keliso tetelina weyahina. Mwalona tetelaina
dahwadahwaina, 26 ta bewa tutaina 'i'abi
latuheya 'oida, palopitao 'idi leleyao 'oidiyega,
ma wete Yehoba miyamiya hatayana 'igwaeya
labehega tetela bewa 'asa mabwaiyadi 'ana
tomotaiyao sida sanapu, ma 'ane sihemisa ma
simuliye. 27 Yehoba taunamo tosanapu moisa,
loinega sawasawahina Yesu Keliso saninega
tahepwatuwe tuta mabwaiyana 'oidiya. Emeni.
Taugu Paulo.

